
2008KO LAN MERKATUAREN ERROLDA
ESKARI FASEA

EMAITZA NAGUSIAK

Estatistikarako Organo Berezia

Zerbitzu eta Araubide Juridikoaren Zuzendaritza

Enplegu eta Gizarte Gaietako Saila

1.
ENPLEGUAREN BILAKAERA EAE-N

LMEak (Eskaria) enpleguaren egoera aztertzen du euskal ekonomiaren sektore eta adar guztiak kontuan hartuta, honako kasu hauek salbuetsita: lehen sektorea, etxeko zerbitzua eta Administrazioa 
. 2008an, aztertzen ari garen produkzio-sistemaren zatiak martxan dauden 191.233 produkzio-zentro biltzen ditu. Lantoki horiek sortutako enpleguen guztizkoa 901.801 izan da
.

1.1.
Enplegu-zifrek goranzko joerari eutsi diete 2004-2008 aldian

2004-2008 laurtekoan, enplegu kopurua % 7,6 igo da. 2004ko urritik 2008ko urrira bitarteko aldia, beraz, aurrerapauso berri bat da euskal ekonomiaren dinamikari dagokionez, 1996. urtetik aurrera eutsi zaion etengabeko hazkunde-prozesua bermatu baita. 1996-2008 aldi osoan, enplegua % 41 hazi da, zifra hori ezohikoa da, zalantzarik gabe.

Hirugarren sektorearen eta eraikuntzaren hazkundeari dagokionez, zifra horiei eutsi egin zaie

2004-2008 aldian enpleguak izandako hazkundea eraikuntzak eta zerbitzuek izandako bilakaeran oinarritzen da. Eraikuntzan % 10,4ko hazkundea izan da, zerbitzuetan, aldiz, % 14,4koa, garraioetan eta komunikazioetan izandako gutxieneko % 8,8tik merkataritza-zerbitzuetako gehieneko % 19,4ra bitartekoa izanik.
. Azken aldian sortu den enplegu gehiena, ordea, zerbitzuen sektoreari dagokio; hazkunde handiena izan duten sektoreetan 2000-2008 aldian sortutako enplegu garbi berrien % 80,6 biltzen baitu okupazioari dagokionez, eraikuntzaren % 19,4aren gainetik.

Errealitate horrek areagotu egiten du euskal ekonomiaren tertziarizaziorako joera, zerbitzu-sektoreak enpleguaren % 65,5 bildu baitu 2008an, 2004ko % 61,6aren gainetik. Eraikuntzaren garrantziak bere horretan eutsi dio funtsean (% 9,9 eta 2004an % 9,7), industriarena, ordea, % 28,7tik % 24,6ra jaitsi da 2004-2008 aldian.

Ekonomiaren sektore pribatuko establezimenduetan

2004-2008 aldian bermatu egin da enpresa pribatuaren garrantzi espezifikoaren hazkundea EAEko ekonomia-sarearen barruan; sektore horretako enplegua % 8,7 igo da 2004-2008 aldian, eta 1996-2008 aldian sortutako enplegu garbiaren % 91,6 da (sektore publikoan % 4,4 soilik hazi da eta gizarte-ekonomian, berriz, % 4). Sektore pribatuak enpleguan duen partaidetza 1996an % 81,7 izatetik 2008an % 84,6 izatera igaro da.

Baina baita enplegu publikoaren goranzko joeran ere

Sektore pribatuak martxa ona izateari erantsi behar zaio 2004-2008 aldian sektore pribatuko okupazioak goranzko joera izatea. Hortaz, 2000-2004 aldiko joera negatiboa eten egin da; izan ere, lanpostu kopurua % 3,7 jaitsi da eta enplegu publikoaren bolumena % 8,9 igo da 2004-2008 aldian.

1996-2008 aldirako azken balantzeari dagokionez, beraz, enpleguak gora egin du eraikuntzan eta merkataritza-adarretan

1996-2008 aldian, orokorrean, enpleguaren hazkundea handia izan da, eta hazkunde horretan eraikuntzak eta merkataritzaren, ostalaritzaren eta konponketen eta merkataritza-zerbitzuen alorreko adarrekin lotura duten merkataritza-jarduerek izandako zeregin diferentziala nabarmentzen da. Aipatutako aldian enpleguak izandako hazkundearen % 63 adar horiei dagokie (% 13,9 eraikuntzari, % 19,8 merkataritzari, ostalaritzari eta konponketei, eta % 29,4 merkataritza-zerbitzuei).

1.2.
Enpleguaren hazkunde-erritmoek, ordea, beheranzko joera dute

Enpleguaren hazkunderako joerari eutsi egin zaion arren, 2004-2008 aldian, ordea, bermatu egin da enplegua sortzeko erritmoei dagokienez mende berriaren lehenengo urteetan ikusi den jaitsiera. Izan ere, 2004-2008 aldian enpleguaren bolumenak izandako % 7,6ko hazkundea 2004-2008 aldian izandako % 12,4tik eta 1996-2000 laurtekoan izandako % 16,5etik behera dago.

Hazkundea moteldu egin da zerbitzuen adar batzuetan eta eraikuntzan

Hazkunde-erritmoetan izandako beheranzko joera 2004-2008 aldian ekonomian hazkunde handiena izan duten sektoreen ezaugarria da, alde batetik. 

Enpleguaren goranzko erritmoa areagotu egin da zerbitzu-sektorean 2004-2008 aldian, 2000-2004 laurtekoan % 12,1 izatetik gaur egungo % 14,4ra igaro baita, eta maila horiek ez daude 1996-2000 aldiko % 17,8tik oso urrun. Baina goranzko joera hori ez da orokorra merkataritzaren, ostalaritzaren eta konponketen, garraioen eta komunikazioen eta hezkuntzaren, osasunaren eta gizarte-zerbitzuen alorreko adarretan ikusten den okupazio-hazkundearen erritmoetan
. Merkataritza-zerbitzuetan, esaterako, egiaztatu da hazkunde-erritmoen etengabeko jaitsiera izan dela 1996-2000 aldiko % 36,9tik 2000-2004 aldiko % 28,8ra eta 2004-2008 aldiko % 19,4 jaitsi baita. 1996-2000 laurtekoan izandako % 6,1etik 2000-2004 aldiko % 36,4ra igo ostean, hazkunde-erritmoak % 12,5era jaitsi dira 2004-2008 aldian bestelako zerbitzuen adarrean.

Bestelako zerbitzuen bilakaera eraikuntzan izandakoaren antzekoa da, azken sektore hori nabarmentzen zen enplegua sortzeko erritmoa nabarmen azkartu zelako 2000-2004 laurtekoan (% 39,7; 1996-2000 aldian, berriz, % 13,6). 2004-2008 aldian dezeleratu egin da okupazioaren hazkundea sektore horretan, % 10,4ra jaitsi baita.

Eta industria-enpleguaren jaitsiera

Eraikuntzan, merkataritza-zerbitzuetan eta bestelako zerbitzuetan izandako moteltzeari industria-enpleguaren hazkundeak izandako etengabeko ahultzea gehitu behar zaio. Nahiz eta 1996-2000 aldian industriaren hazkundea zerbitzuena baino zertxobait txikiagoa izan (batean % 14,8, bestean, aldiz % 17,8), azken sektore horren aldeko aldea argi eta garbi nabarmentzen da 2000-2004 laurtekoan, zerbitzuetan % 12,1eko hazkundea izan baita, industrian izandako % 6,1a gainditzen duena. Zerbitzuetako okupazioaren hazkunde-erritmoak gora egin du 2004-2008 aldian (laurteko horretan % 14,4 da), baina industria-enplegua % 7,8 jaitsi da 2004-2008 aldian. 2000-2004 aldian izandako hazkundearen hasierako dezelerazioaren ondoren industria-enpleguak azken lau urte hauetan izan duen jaitsiera handia dator.


Jaitsiera hori 2004an hasi zen manufaktura- eta energia-industrietan

2000-2004 laurtekoan industria-sektorean ikusten den enpleguaren hazkunde-erritmoen ahultzea energia- eta manufaktura-industrien bilakaerarekin lotzen da. Manufaktura-adarrean hazkunde-erritmoa 1996-2000 laurtekoan izandako % 10,5etik 2000-2004 aldiko % 6,5era jaitsi da, baina energia-industriari dagokionez, 1996-2000 aldian izandako % 13,1eko hazkundea okupazio-jaitsiera bihurtzen da 2000-2004 aldian, lanpostu kopurua % 32,9 jaitsi baita. Aitzitik, okupazio-jaitsierak orokortu egin dira 2004-2008 aldian, % 17,3ko jaitsierak baitituzte manufaktura-adarrean eta % 23,3koak energia-adarrean.


Eta metal-industriara hedatu da 2008an

Industriari eragiten dioten okupazio-krisiaren ondorioak 2004-2008 laurtekora arte atzeratu dira metal-adarraren kasuan. 2004. urtera bitarte, industria-adar horretan hazkundea handiagoa zen ekonomiaren gainerako adarretan baino, testuinguru horretan, gainera, enplegua sortzeko erritmoei zertxobait eutsi zaie (% 17,4 1996-2000 aldian, eta % 15,9 2000-2004 aldian). 2004-2008 aldian, metal-industriak, ordea, lanpostuen % 1,2 galdu du.

Sektore pribatuaren dinamismoaren jaitsiera

2004-2008 aldian enpleguak izandako bilakaera orokorra sektore pribatuak dinamismoa galdu izanak baldintzatzen du. Sektore horretan (azken urte hauetan ekonomian hazkunde handiena izan duena) hazkundearekiko hainbat muga azaltzen dira. 2000-2004 laurtekoan % 14 hazi zen lanpostu kopurua; enpleguaren hazkundea, ordea, % 8,7ra jaitsi da 2004-2008 aldian.

Enpleguaren jaitsiera gizarte-ekonomian

Dinamismoa galtzeak ondorio garrantzitsuagoak ditu gizarte-ekonomian. 2000-2004 aldian, gizarte-ekonomia zen enpleguaren hazkunde-erritmo handienak zituen sektorea (% 19, sektore pribatuak, aldiz, % 14), baina 2004-2008 aldian % 6,6ko jaitsiera izan da enpleguaren bolumenean. Enpleguaren jaitsiera ez dator bat bestelako jarduera-eremuetan, bai sektore pribatuko gainerako arloetan, bai sektore publikoan oraindik ere ikusten diren igoerekin (% 9tik hurbil).


Gizarte-ekonomiaren posizio-galera Gipuzkoan

Arestian aipatutako aldaketak Gipuzkoako gizarte-ekonomiak izandako posizioen galera erlatiboarekin lotzen dira. Sektorearen enpleguak eutsi egin dio, funtsean, Bizkaian, 2004-2008 aldian, baina Gipuzkoako gizarte-ekonomiak bere lanpostuen % 11,2 galdu du (jaitsiera hori Araban izandako % 7,3tik gora dago). Egoera horri lurralde horretan, 2000-2004 aldian, enplegu-sorkuntzan dinamismoa txikiagoa izatea gehitu behar zaio. Oro har, Bizkaiak enpleguaren % 31,9 irabazi du 2000-2008 aldian, eta Arabak % 15,5; Gipuzkoa, aldiz, 2008an nabarmendu da gizarte-ekonomiaren sektorean enplegua 2000koa baino % 1,9 txikiagoa delako. Gipuzkoak 2000n gizarte-ekonomiaren enpleguen % 56,8 zuen, baina 2008an % 50,2 dauka, 1996-2008 aldiko gutxienekoa.

1.3.
Azken aldiko bilakaeraren lurralde-inplikazioak

2008ko enplegu-datuak okupazioak azken lau urte hauetan Lurralde Historikoetan izan duen bilakaera desberdinaren emaitza dira.

Bizkaia lehenengo postuan dago enplegua sortzeari dagokionez

Alderdirik deigarriena 2004-2008 laurtekoan Bizkaian ikusten den enplegua sortzeari buruzko bultzada handiarekin lotzen da. Ildo horretatik, enplegu-hazkundeari dagokionez lurralde horrek soilik gainditzen du % 10eko zifra, baina horretaz gain, hazkunde-erritmoak egonkorrak dira mende berriaren lehenengo urteetan. Nahiz eta 1996-2000 laurtekoan izandako % 18,3tik beherago dagoen, 2004-2008 aldian Bizkaiko enplegu-hazkundea % 10,4 izateak bermatzen du, funtsean, 2000-2004 aldian izandako % 11,3ko igoera.

Zirkunstantzia horrek garrantzi berezia dauka enpleguaren irabazi garbiak lurraldearen arabera banatzerakoan.

 1996-2000 aldiko % 54,9arekin eta 2000-2004 aldiko % 45,8arekin kontrajarrita, Bizkaian 2004-2008 aldian sortutako enplegu berri garbien % 67,6 biltzen dira. EAEko guztizko enpleguari dagokionez, Bizkaiak duen partaidetza 2004-2008 aldian % 49,8tik % 51,1era igo da, 1996-2008 aldian lortutako gehieneko maila.

2004-2008 aldian Bizkaian ikusitako enpleguaren bilakaera hobea denez gero, lurralde hori beste bi lurraldeetara hurbil daiteke enplegua biztanle bakoitzeko adierazlean. Bizkaiak 2008an 100 biztanleko 40 enplegu ditu; nolanahi ere, kopuru hori Gipuzkoako 42,4aren eta Arabako 45,3aren oso azpitik dago. Hala eta guztiz ere, LMEa egiten denetik Bizkaiaren eta gainerako lurraldeen artean ikusi den alde txikiena da.


Zerbitzuetan eutsi egin zaio

Zerbitzuen sektoreari dagokionez, bestalde, 2004-2008 laurtekoan gorakada handia izan du Bizkaiak. Izan ere, Bizkaiko 100 biztanleko enpleguaren ratioa 24,3tik 27,9ra igo da ekonomiaren sektore horretan, eta lurralde horrek du adierazlerik handiena 2008an, Arabako eta Gipuzkoako 26,5etik hurbil dauden zifren gainetik. Era horretan, 2004an galdutako sektore-lidergoa berreskuratu du.

Horri dagokionez, funtsezkoa da Bizkaia lehenengo postuan egotea argi eta garbi biztanle bakoitzeko enplegua adierazleari dagokionez, merkataritza-zerbitzuekin lotutako adarretan. Kasu horretan, Bizkaiak, 100 biztanleko 7,8 enplegurekin, Arabako 6,7a eta Gipuzkoako 6,2a gainditu du 2008an; zifra horiek 100 biztanleko 3-3,5 enplegutik hurbil zeuden 1996ko mailak baino askoz ere handiagoak dira beti.


Eta Eskuinaldean eta Ezkerraldean

Nerbioi ibaiaren bi aldeek duten zeregina azken urte hauetan EAEn enplegu berria sortzeari dagokionez funtsezkoa da. 2000-2004 aldiko % 37,1eko ildoan egonik, Ezkerraldeak eta Eskuinaldeak 2004-2008 aldian sortutako enplegu berriaren % 35,6 biltzen dute, 1996-2000 laurtekoan izandako % 22,3aren oso gainetik. Bi eskualde horiek izan dira enplegu-sortzaile nagusiak Euskadin 1996-2008 aldian, sortutako enplegu garbi berriaren % 31,3 biltzen baitute. 2004-2008 aldian Bilbon enplegua berreskuratu egin da (aldi horretan sortutako okupazio berriaren % 18,9 biltzen da eskualde horretan), eta horrenbestez, aipatutako ekarpena % 45,4ra igo da Bilbon eta bere eskualde multzoan 1996-2008 aldian.

Arabaren eta Gipuzkoaren kaltetan

Bizkaiko bilakaerarekin kontrajarrita, Araban azken urte hauetan murriztu egin da laurtekoko hazkunde-bultzada. Enpleguaren hazkundea % 6,7ra jaitsi da 2004-2008 aldian, 2000-2004 aldiko % 18,3tik eta 1996-2000 aldiko % 11,8tik behera, argi eta garbi. 

Joera bera dago Gipuzkoan, hazkundea 2000-2004 aldiko% 11,5etik 2004-2008 aldiko % 4,1era jaitsi baita. Baina Araban ez bezala, (lurralde horretan hazkunde-erritmoak gora egin du 2000-2004 aldian, aurreko aldiarekin alderatuta) enplegu-hazkundearen erritmoen jaitsiera aurreratu egin da mendearen lehenengo urteetara Gipuzkoan. Hortaz, hazkunde-erritmoak behera egin du 2000-2004 aldian, 1996-2000 aldiko % 16,1arekin alderatuta.

Hazkunde-erritmoak behera egin du Arabako eta Gipuzkoako ia eskualde guztietan 2004-2008 aldian, baina kasu batzuetan 2000-2004 aldiari aurreratu zaio. Hori gertatzen da, esate baterako, Aiaran, Donostialdean edo Debagoienean; eskualde horiek 1996-2000 aldian nabarmendu ziren enplegua sortzeko erritmo handienak izan zituztelako
. Eskualde horietako batzuetan, aipatutako bilakaeraren ondorioz enpleguak behera egin du 2004-2008 aldian; errealitate hori bera ikus dezakegu, hain zuzen ere, Debabarrenean ere. Jaitsiera hori txikia da Aiaran eta Debabarrenean, (enplegu-mailak % 1,1 eta % 1,7 jaitsi dira, hurrenez hurren) Debagoienean, aldiz, ez da hori gertatu. Eskualde horrek bere guztizko enpleguaren % 10,1 galdu du azken lau urte hauetan.

Testuinguru horretan bereziki deigarria da Durangaldeko, Debagoieneko eta Tolosa-Goierriko ekonomia-hedapeneko eremuak –eskualde multzo horrek Gasteizko eskualdeak baino enplegu gehiago sortu zuen 1996-2004 aldian– garrantzia galdu izana. Hedapen-eremu horrek EAEn sortutako enplegu berriari egiten dion ekarpena 1996-2000 aldiko % 15,4tik 2000-2004 aldiko 12,1era eta 2004-2008 aldiko % 2,5era jaitsi da. Joera-aldaketa hori enpleguaren hazkunde-erritmoak 2004az geroztik eskualde guztietan izandako moteltze nabarmenarekin lotzen da; prozesu hori ikusten zen dagoeneko Durangaldean eta Debagoienean 2000-2004 aldian, eta gainera, azken eskualde horretan, lanpostuak galdu dira 2004-2008 aldian.

Industria-krisiaren lurralde-inpaktua


Industria-enpleguaren jaitsieraren intentsitatea Araban eta Gipuzkoan

Arabako eta Gipuzkoako bilakaeraren alderdi nagusia industria-sektoreak 2004-2008 laurtekoan izandako krisia da. Lau urte horietan, desagertu egin da bi lurralde horietako industria-enpleguaren mailan 1996-2004 aldian ikusitako berreskuratzearen zati handi bat. Nahiz eta Gipuzkoan biztanle bakoitzeko enpleguaren adierazlea 2008an 1996koa baino zertxobait handiagoa den (12,2; urte hartan, aldiz 11,2), neurri handi batean Arabako zifrak baino beherago dauden zifretatik abiatzen delako, Araban ia maila berean dago (14,4; 1996an, aldiz, 14).

Arabako egoera lurralde horretako zenbait industria-adarrek izandako bilakaera negatiboarekin lotzen da neurri handi batean, 100 biztanleko enpleguen adierazlea 2004-2008 aldian 5,4tik 4,2ra jaitsi baita energia-industrian, eta bi adar multzoetan 1996ko mailak baino maila txikiagoak lortu dira. Arabako metal-industriak, ordea, hobeto eutsi dio; izan ere, 100 biztanleko 9,2 enpleguko mailari eutsi dio, 2004an izandako gehienekotik hamarren bat beherago.

Dena dela, 2004-2008 aldian industria-enpleguak izan duen bilakaerarik negatiboena Gipuzkoari dagokio, lurralde horretan jaitsiera esanguratsuak daude industria-adarren hiru multzo handietan. 1996-2000 aldian 100 biztanleko 3,1 enplegutik 3,7ra igo ostean, zifra hori 3,6ra jaitsi da 2004an eta 3,0ra 2008an manufaktura-industrian. 2000. urteaz geroztik enpleguak izandako bilakaera negatiboa bada energia-industriaren ezaugarria ere lurralde horretan, 2000. urtean, 100 biztanleko 1,3 enplegutik 0,6ra jaitsi baita 2008an. 2004-2008 aldiko jaitsierak metal-industriari ere eragiten dio, 100 biztanleko enplegu-adierazlea 9,3tik 8,6ra jaitsi baita aipatutako laurtekoan.

Gipuzkoako industriak izandako bilakaera okerragoak azaltzen du, neurri batean, Gipuzkoak Arabarekin alderatuta biztanle bakoitzeko enpleguen adierazle orokorrean duen distantzia 2008an areagotzea; izan ere, 100 biztanleko enplegu kopuru txikiagoa da industriaren eta eraikuntzaren adarretan (16,1 enplegu Gipuzkoan; Araban, aldiz, 18,8). Energia- eta manufaktura-industriari dagokionez, tradizionalki Arabaren alde izandako aldeari 2008an eraikuntzari eta metal-industriari dagokiona ere gehitu behar zaio 
.


Biztanle bakoitzeko enplegu-mailetan Bizkaiak izandako jaitsiera berreskuratzeko mugak

Bizkaia ez dago, ordea, industria-sektoreak izandako egoeraren okertzetik kanpo. Industria-krisia ikusten baita Bizkaian ere. 2008ko 100 biztanle bakoitzeko 7,8 industria-enpleguren zifrak 1996an 7,2a gainditzen du ozta-ozta.

Krisiak Bizkaian eragiten du, alde batetik, metal-industrian 2004ra bitarte ikusitako hazkundea etetea: 1996-2004 aldian 100 biztanleko 3,9 enplegu izatetik 5,2 enplegu izatera igo ostean, zifra egonkortu egin da 2008an. Zifra hori manufaktura-industriaren adierazlearen jaitsieran ere ikusten da; izan ere, 2004-2008 aldian 100 biztanleko 2,4 enplegutik 1,8 enplegura jaitsi da, 1996ko 2,0ko zifra baino maila txikiagoa. Gauza bera gertatzen da energia-sektorean, 2008an 100 biztanleko 0,8 enpleguko maila baitu, 1996-2000 aldiko 1,4ko mailaren azpitik.

Bizkaiko distantziak, Arabakoarekin eta Gipuzkoarekin alderatuta, 2004-2008 aldian behera egin du biztanle bakoitzeko industria-enpleguen adierazlean, baina hori ez da gertatu Bizkaiko industrian enpleguak gora egin duelako; izan ere, adierazlea 100 biztanle bakoitzeko 8,6 enplegutik 7,8 enplegura jaitsi da. Horren arrazoia da aipatutako aldian adierazlearen jaitsiera handiagoa izan dela beste bi lurraldeetan; izan ere, Araban 16,4tik 14,4ra bitarteko jaitsiera izan du eta Gipuzkoan 13,8tik 12,2ra bitartekoa.

Ikusitako hazkunde urriak funtsezkoak dira 70eko hamarkadako azken urteetan eta 80ko hamarkadako lehenengo urteetan izandako desindustrializazioak baldintzatutako lurralde batean. Bizkaiko industria-enpleguaren garrantzia askoz ere txikiagoa izateak eragiten du biztanle bakoitzeko enpleguaren adierazle orokorraren maila txikiagoa izatea Bizkaian Araban eta Gipuzkoan baino. Eraikuntza- eta zerbitzu-sektoreek enpleguan hobekuntza nabarmena duten arren, Bizkaiaren eragin erlatiboa oraindik mugatua da industria-enpleguaren alorrean, XX. mendeko 70eko hamarkadatik 90eko hamarkadara bitarteko urteetako desindustrializazio handiaren ondorioa da hori.


Laburpen-ikuspegia

Industriaren barruan, metal-adarra da 1996-2004 aldian Euskadiko lurralde guztietan enpleguaren goranzko etengabeko joerari eutsi dion adar bakarra, prozesu horrek zailtasun ugariz, eta Gipuzkoako salbuespenarekin, egonkortzeko joera du 2008an. Gainerako adarrei dagokienez, atzeman da 100 biztanleko enplegu-adierazleak behera egin duela, orokorrean, 2004-2008 aldian, eta beherakada-prozesu horren hasiera 2000-2004 aldian bilatu behar da kasu batzuetan –energia-industria orokorrean eta manufaktura-industria Gipuzkoan–. 2004-2008 laurtekoko bilakaera negatiboa dago Bizkaian ere, eta zirkunstantzia horrek laguntzen du biztanleko enplegu-adierazleari dagokionez lurralde horretan dagoen alde negatiboari eusten.

2-
ALDAKETAK ENPLEGUAREN EZAUGARRIETAN

2.1.
Lanpostu kopurua igotzea enpleguaren kualifikazio-prozesuarekin lotzen da

1996-2008 aldian teknikariek eta langile kualifikatuek izandako hazkundea oinarritzen da

2008ra bitarte okupazioaren bilakaera positiboa izateak eragin du teknikarien eta langile kualifikatuen enplegua gehiago haztea. 1996-2008 aldian, gehieneko hazkundea teknikariei dagokie, enplegu-mailek % 79ko hazkundea izan baitute, zifra horrek langile kualifikatuek izandako % 53,5a gainditzen du. Hazkundea % 42,7 da oraindik erdi-mailako kargudunen artean eta % 36,4 enplegatu administrarien kasuan. Aldiz, kualifikatu gabeko langileen artean % 12,4ra mugatzen da eta % 9,5era zuzendarien artean.

Bilakaera horrek eragin du Euskadiko okupazio-egituraren kualifikazio-mailak hobetzea, aintzat hartutako lanbide taldeen garrantzi erlatiboa etengabe handitu delako. Horrela, teknikarien proportzioa etengabe hazi da enplegatuen artean (1996an % 15,3 izatetik 2008an 19,5 izatera igaro da), eta gauza bera gertatzen da langile kualifikatuen kasuan, 1996-2008 aldian % 36,9tik % 40,2ra bitarteko hazkundea izan baitute. Oro har, bi lanbide-kategoria horien garrantzia 1996an % 52,3 izatetik 2000n % 55,8, 2004an % 57,8 eta 2008an % 59,7 izatera igaro da.

Teknikariek eta langile kualifikatuek 1996-2008 aldiko okupazio-hazkundean izan duten funtsezko zeregina agerian geratzen da egiaztatzen delako enpleguak aldi horretan izan duen hazkunde garbiaren % 77,8 bi lanbide-kategoria horiei dagokiela. Beheranzkoa bada ere, proportzioa % 71,7 da 2004-2008 aldian.

Kualifikazio gutxiagoko lanpostu kopuruaren jaitsieraren testuinguruan, 2004-2008 aldian

Aipatutako hazkundeak kualifikazio gutxiagoko postuetan izandako okupazioaren krisiarekin lotzen dira neurri batean, kualifikatu gabeko langileen bolumena % 10,6 jaitsi baita 2004-2008 aldian. Langile horiek enpleguan duten partaidetza 1996ko % 14tik % 13,5etik zertxobait beherago dauden zifretara jaitsi ostean 2000n eta 2004an, kualifikatu gabeko langileen presentzia % 11,1 da 2008an.

Kualifikatu gabeko langileen okupazioaren jaitsiera bereziki deigarria da industrian, eraikuntzan eta merkataritzaren, ostalaritzaren eta konponketen alorreko adarretan. Kualifikatu gabeko langile kopurua jarduera-eremu hauetan oraindik ere 2000-2004 aldiko enpleguaren hazkundearen % 10,6 zen, okupazioari dagokionez, hazkunde handiena izan duten kolektiboen artean, 2004-2008 aldian enpleguan jaitsierarako joera duten lanbide-kolektiboen hazkunde negatiboaren % 37,5 da.


Eta langile kualifikatuen talde batzuetara hedatu da aldi honetan

Kualifikatu gabeko langileek 2004-2008 aldian izan duten bilakaera langile soilentzat diren lanpostuen kopuruak gora egiteko hain positiboa ez den joeran biltzen da orokorrean. Teknikarien enpleguaren hazkundearen erritmoari 2000-2004 aldian ikusitako % 15,9an eutsi zaio −lanbide kolektibo horrek merkataritza-zerbitzuetan eta hezkuntzaren, osasunaren eta gizarte-zerbitzuen alorreko adarretan izan duen bilakaera egokian oinarrituta−, baina 2000-2004 aldiko % 16,4tik 2004-2008 laurtekoko % 9,1era jaitsi da langile kualifikatuen kasuan.

Izan ere, langile kualifikatuen talde batzuek ere modu negatiboan eragiten diote enpleguaren bilakaerari 2004-2008 aldian. Metal-industriako, eraikuntzako, garraio eta komunikazioetako langile kualifikatuek 2004-2008 laurtekoan ikusitako enpleguaren erorketaren % 22,3 dakarte enpleguaren bilakaera negatiboa duten lanbide-adar eta -kategorien taldeetan.
Baina baita zuzendarien garrantzi erlatiboa ere, bereziki merkataritzaren, ostalaritzaren eta konponketen alorreko adarretan

Erdi-mailako kargudunei eta enplegatu administrariei dagokien garrantzi globalari eusten zaion testuinguruan, teknikarien eta langile kualifikatuen garrantzi erlatiboaren epe luzerako hazkundea euskal lanbide-egituran zuzendariek duten presentzia jaitsi izanarekin ere lotzen da; izan ere, presentzia hori etengabe jaitsi da 1996ko % 19,2tik 2008ko % 14,9ra.

Jaitsiera hori merkataritzaren, ostalaritzaren eta konponketen alorreko adarrek izandako bilakaeraren emaitza da neurri handi batean. 2004-2008 aldian, lanpostu kopuruan −kategoria atzerakorretan enpleguari dagokionez− izandako jaitsieraren % 23 adar horietako zuzendariei dagokie, eta era horretan, 2000-2004 aldian ikusitako joera bermatu da. Aztertutako adarretan enpleguak izandako goranzko joerari eutsi zaion testuinguruan, adierazitako datuek erakusten dute, batez ere, soldatapekoak ez diren zuzendarien posiziotik soldatapekoen posizioetara aldaketa erlatibo garrantzitsua gertatu dela. Soldatapekoak ez direnen, batez ere autonomoen, enpleguaren garrantzia, merkataritzaren, ostalaritzaren eta konponketen alorreko adarretan guztizko enpleguaren % 44,8 da 2000n adar horietan, baina 2008an % 29,1 da. Soldatapekoak ez diren langileen garrantzi erlatiboaren jaitsiera ez da, ordea, aipatutako adarretan soilik gertatzen, zerbitzu-sektorearen produkzio-eremu guztietara hedatzen baita, orokorrean, 2000-2008 aldian
.

2.2.
Soldatapeko enplegu mugagabea lortzea ere gora doa

Enplegatu mugagabe kopuruak gora egin du

2000-2004 aldian ikusitako joerari, hau da, soldatapeko enplegu mugagabearen hazkundea handiagoa izateko joerari eutsi zaio. Nahiz eta aipatutako laurtekoan izandako % 18,9tik hazkunde-indarra murriztu, ezaugarri horiek dituzten enpleguen kopuruak hazkunde adierazgarria mantentzen du 2004-2008 aldian, % 13,4. Enpleguaren hazkunde garbi gehiena enplegu mugagabeari dagokio 1996-2008 aldian. 1996-2000 aldian okupazio-hazkundearen % 64,1 izan zen, baina proportzioa % 77,5era igo da 2000-2004 aldian, eta % 91,7ra 2004-2008 aldian. Bilakaera horri esker, 1996tik aurrera bermatu egin da soldatapeko enplegu mugagabeen goranzko joeraren zeregina, horrek guztizko enpleguan duen intzidentzia urte horretako % 54,7tik 2000ko % 56,0ra, 2004ko % 59,2ra eta 2008ko % 62,4ra igaro baita. 


Behin-behineko enpleguaren bolumenak behera egiten duen eta behin-behinekotasun-tasak murrizten diren testuinguruan

Enplegu mugagabearen gorakadarekin kontraste handia eginez, 2004tik 2008ra behin-behineko kontratazioaren goranzko bilakaera eten da. 2000-2004 aldian batez bestekoa baino gehiago hazi ostean, % 16,6arekin (enplegu finkoari zegokiona baino portzentajezko 2,3 puntu beherago zegoen) behin-behineko enplegua, 2004-2008 aldian, % 5,4 jaitsi da. 1996-2004 aldian euskal produkzio-sisteman duen zereginak % 16,6tik % 19,1era gora egin ondoren, behin-behineko kontratuak dituzten enpleguen proportzioa % 16,8ra jaitsi da 2008an, 1996ko antzeko zifra, hain zuzen ere.

Azken urte hauetan kontratazio mugagabeak izandako bilakaera positiboak eta behin-behineko kontratazioaren garrantzi erlatiboak izan duen jaitsierak erakusten du behin-behinekotasuneko mailak murriztu egin direla epe luzera soldatapekoen artean. LMEan (Eskaria) kontuan hartutako jarduera-adarren behin-behinekotasuneko tasa, 1996tik 2000ra bitarte % 23,2tik % 24,7ra igo ondoren, % 24,4ra jaitsi da 2004an eta % 21,2ra 2008an, aldi osoko mailarik baxuena, hain zuzen ere.


Soldatarik gabeko enpleguaren garrantzia ere jaitsi egin da

Soldatarik gabeko enpleguaren garrantzia ere murriztu egin da. 2000-2004 laurtekoan izandako % 4,6ko jaitsieraren ondoren, soldatarik gabeko enplegua % 3,3 hazi da 2004-2008 aldian. Baina igoera hori ez da nahikoa 2000n ikusitako soldatarik gabeko enpleguaren zifrak gainditzeko 2008an. 2004-2008 laurtekoaren errekuperazioak ez du galarazten bere garrantzi erlatiboak nabarmen behera egitea euskal ekonomian azken hamabi urteetan. 1996ko % 28,8tik 2000ko % 25,6ra igarotzen da, % 21,7ra 2004an eta % 20,8ra 2008an.

Soldatapeko enplegu mugagabeak aurrera egiteko eremu nagusiak


Zerbitzu-adarrak, eta 2004az geroztik, eraikuntza

Soldatapeko kontratazio mugagabearen garrantziak ez dio epe luzera aurrera egiteari utzi zerbitzu-sektorean, aipatutako proportzioa 1996ko % 50,7tik egungo % 61,2ra igaro baita. Kontratazio mugagabeak, bestalde, gora egin du 2004-2008 aldian eraikuntzan, 2004an kontratu mugagabea duten soldatapekoak % 36,2 izatetik 2008an % 48,9 izatera igaro baitira. 2004-2008 aldiko okupazio-hazkundearen % 81,3 –kolektibo hedakorretan enpleguari dagokionez– eraikuntzaren eta zerbitzuen sektoreetako kontratu mugagabea duten soldatapekoei dagokie.

Aipatutako bilakaera ez dator bat industriak izandakoarekin. Soldatapeko kontratazio mugagabearen garrantzi erlatiboa % 71,6tik % 71ra jaitsi da 2004-2008 aldian sektore horretan, 1996ko % 67a baino zertxobait goragoko mailetan baitago. Enplegu-galerak energia- eta manufaktura-industrietako soldatapeko mugagabeetan gertatzen dira, errealitate hori aurreratu egin da 2000-2004 aldian energia-adarrean, baina indar handiz hedatu da manufaktura-eremura 2004az geroztik. Oro har, 2004-2008 aldian ikusitako okupazio-galeren (okupazio mota atzerakorretan) % 40,8 enplegu mugagabeei dagokie energia- eta manufaktura-industrian.


Sektore pribatua

Kontratazio mugagabearen proportzioa txikiagoa da sektore pribatuan publikoan baino (batean % 63,8; bestean, aldiz, % 71,3 2008an), baina enplegu mugagabea lortzeko aukerak gora egin du sektore horretan azken urte hauetan, 1996ko % 54,8a gainditu baitu argi eta garbi. Halaber, handitu egin da enplegu mugagabeak gizarte-ekonomian duen zeregina, 1996ko % 14,5etik 2008ko % 29,5era igaro baita; era berean, soldatarik gabeko langileen proportzioa 1996ko % 63,5etik 2008ko % 50,1era jaitsi da. 2004tik aurrera kontratazio mugagabea nagusi bilakatzen da soldatapekoen artean ekonomia-sektore horretan.

1996. eta 2008. urteetako zifretan sektore pribatuan ikusten den jaitsierarekin kontrajarrita, behin-behineko kontratua duten pertsonen proportzioak gora egiten jarraitzen du sektore publikoan, 1996an % 17,4 izatetik 2000n % 21,2, 2004an % 26,4 eta 2008an % 26,9 izatera igaro baita
. Izan ere, deigarria da 2004az geroztik, behin-behineko soldatapekoen kontratazioaren intzidentzia goreneko mailara iristea sektore publikoan. Errealitate bereizgarri hori 2004-2008 laurtekoan areagotu egiten da, sektore publikoan behin-behinekoen % 26,9arekin eta gizarte-ekonomian eta enpresa pribatuan, aldiz, % 20,4arekin eta % 15,4arekin, hurrenez hurren.


Establezimendu txikiak

2004tik aurrera goranzko joera berreskuratu arren, kontratu mugagabea duten soldatapekoei dagokien enpleguaren zatia 1996ko zifra baino txikiagoa da 2008an 50 langile edo gehiagoko zentroetan. Zentro horietan, enplegu mugagabearen garrantzi-galera behin-behineko kontratazioaren indar erlatiboaren gorakada nabarmenari lotzen zaio 1996-2008 aldian, bereziki deigarria 250 enplegatu edo gehiagoko zentroen kasuan
. Deskribatutako errealitatea ez dator bat tamaina txikiagoko zentroen errealitatearekin, 7,7 puntu irabazi baitira soldatapeko mugagabeen proportzioan, 1996-2008 aldian, 10-49 enpleguko establezimenduetan, eta 15 puntu inguru 10 langile baino gutxiagokoetan.

50 langile baino gutxiagoko zentroetan enplegu mugagabearen garrantzi erlatiboak 1996-2008 aldian izan duen igoera establezimendu horietako langileak soldatapeko bihurtzeko prozesuarekin lotuta dago neurri handi batean, kontratazio egonkorra lortzea nagusitzen den testuinguruan. 1996-2008 aldian, soldatarik gabeko biztanleriari dagokion zatia % 81,5etik % 66,5era jaitsi da 3 langile baino gutxiagoko zentroetan, % 27tik % 20,8ra 3-9 enplegatukoetan eta % 7,1etik % 3,6ra 10-19 enplegukoetan. Hala eta guztiz ere, funtsezko aldaketa 2004. urtea baino lehenagotik dator eta 2004tik aurrera beherakada txikiagoak gertatu dira orokorrean, baita igoera txiki bat ere 3-9 enpleguko zentroetan -% 19,8tik % 20,8ra-.


Langile soilen lanbideak

Aipatu behar den beste datu bat kontratazio mugagabeak langile soilen artean izan duen gorakada da. Izan ere, langile kualifikatuen artean etengabe igo da kontratu mugagabean oinarritutako enpleguaren garrantzia: % 55,4 2000n, % 58,1 2004an eta % 65,8 2008n. Enplegu garbiaren hazkundea 2004-2008 aldian (okupazio-bilakaera positiboa izan duten kategorien barnean) kasuen % 44,5ean enplegu mugagabea duten langile kualifikatuei dagokie. Zifra horrek ez dio igotzeari uzten 1996-2000 aldian ikusitako % 25,7ko ekarpenarekin eta 2000-2004 laurtekoari dagokion % 32,5rekin alderatzen badugu.

Era berean, kontratu mugagabea duen biztanleriaren indar erlatiboaren igoera langile kualifikatuen artean ikus daiteke 2004tik aurrera. 2000-2004 aldian % 55,5ean gelditu ondoren, proportzioa % 61,7ra igo da 2008an. Lanbide-kategoria mota horretan enpleguaren zifra absolutuek behera egin dutenez gero 2004-2008 aldian, kasu honetan kontratazio mugagabearen hazkundea behin-behineko enpleguaren jaitsiera askoz ere handiagoa izatearekin lotzen da batez ere.


2000-2008 aldian enpleguak gora egiteko inplikazioak

Edozein kasutan, enpleguaren sorkuntza garbian enplegu mugagabeak duen zeregina erabakigarria da 2000-2008 aldian, eta enplegu mota horiei tipo hedatzaileetan sortutako lanpostuen % 79,9 dagokie. Gehienak (% 58) zerbitzuen sektoreko adarrei dagozkie – % 44,8 merkataritzaren, ostalaritzaren eta konponketen eta merkataritza-zerbitzu orokorren alorreko adarrei soilik egotz dakieke, % 11,7, aldiz, eraikuntzari egotz dakioke, eta % 10,2 metal-industriari. Nahiz eta 2004ra bitarte enplegu mugagabea industria-adar honetan ezinbesteko ekarpena izan, hamarkadaren erdialdetik aurrera enplegu mota horren egonkortzeak murriztu egin du haren ekarpen positiboa.

Aldi baterako enplegua mugagabe bihurtzeko prozesuen funtsezko zeregina

Esan behar da enplegu mugagabeen zereginaren hazkundea ez dela gertatu ohiko kontratazio-prozesuak enplegu mota horietara aldatu direlako. Zuzendarien eta erdi-mailako kargudunen kolektiboei dagokienez izan ezik, kontratazio mugagabea oso txikia da oraindik 2008an egindako enpleguen altetan
. Kontratazio mugagabearen garrantziaren hazkundea behin-behineko enplegua mugagabe bihurtzeko prozesuan oinarritzen da. 2007ko azarotik 2008ko urrira arte EAEko soldatapeko egungo enplegu mugagabearen % 3,4 behin-behineko enplegua enplegu mugagabe bihurtu izanaren ondorio da. 


Bihurtze-prozesuak enplegu-sorkuntzari eusteko mekanismo gisa erabiltzeko izan duten jaitsiera eskaintzaren eta eskaeraren arteko harremana hobeto doitzeko egoeretan

Daukaten eragin erlatiboa eta kuantitatiboa gorabehera, 2008ko zifrek erakusten dute jaitsiera izan dela aldi baterako enpleguak bihurtzetik 2004an eratorritako enplegu mugagabeen % 4,3arekin alderatuta. Aldi baterako enpleguak enplegu mugagabe bihurtzeko adierazleak izandako beheranzko joera −2004-2008 aldian ikusi da orokorrean− bereziki deigarria da zerbitzu-sektorean, tamaina handiagoko produkzio-zentroetan eta lurralde-eremuan, Bizkaian.

Errealitate hori, ordea, hainbat jarduera-eremurekin lotzen da, orokorrean, hau da, 2004-2008 aldian enpleguaren sorkuntza erlatiboa handiagoa izan duten eremuekin. Badirudi joera horrek esan nahi duela, kasu hauetan, lotura bat dagoela bihurtze-adierazlearen jaitsieraren eta enplegua sortzeko tasa esanguratsuei eustearen artean, lan-indarraren eskaintzaren eta eskaeraren arteko harremana doitzeko egoerara pixkanaka-pixkanaka hurbiltzen ari den testuinguruan. 2000-2004 aldian bihurtze-tasa handienak izan dituzten jarduera-eremuetan eragiten duenez gero, badirudi prozesu hori ez dela bateraezina, enpleguaren hazkunde-aldietan, aldi baterako enpleguak finko bihurtzeko joera erlatibo handiagoarekin. Ekonomiaren goranzko joeraren testuinguruan, aldi baterako enplegua enplegu mugagabe bihurtzeko prozesuek berriz ere goranzko joera izan dezakete, ordea, aztertutako jarduera-eremuetan.


Sektore publikoaren beherakada

Euskal ekonomiaren goranzko aldian lanpostu mugagabeak bermatzeko egin den aurrerapenak, ordea, hainbat mugarekin egin du topo, gizarte motarekin lotutako mugekin, hain zuzen ere. Horregatik, deigarria da sektore pribatuari dagozkion zentroak izatea aldi baterako enpleguak enplegu mugagabe gehien bihurtzen dituztenak 2008an: % 3,8; aldiz, gizarte-ekonomiaren % 1,8 eta gutxieneko % 1,3a sektore publikoan. 

Ikusten da adierazlearen egungo maila eta 2004-2008 aldian izandako jaitsieraren garrantzia lotuta daudela. Izan ere, bihurtze-tasa 0,6 puntu jaitsi da sektore pribatuan (% 4,4tik % 3,8ra 2004-2008 laurtekoan), baina 1,1 puntu jaitsi da gizarte-ekonomiaren kasuan (% 2,9tik % 1,8ra) eta 2,6 punturaino sektore publikoan (% 3,9tik % 1,3ra). Nahiz eta sektore publikoan bilakaera horrek enplegu gehiago sortzearen eta kontratazio mugagabea bermatzeko prozesuaren mugaren artean ikusitako lotura ere adierazi, behin-behinekotasuna gainditzeko prozesuan sektore publikoak izandako jaitsiera oso deigarria da.

Lanpostuaren okupazio-denbora handiagoa

Soldatapeko enplegu mugagabeak EAEko ekonomia-sarean duen aurrerapen diferentzialak esan nahi du 2000tik aurrera berreskuratu egin dela egungo jabearen okupazioa 5 urtetik gorakoa duten enpleguen ehunekoa (urte hartan % 57,7 izatetik 2004an % 60,3 eta 2008an % 62,6 izatera igaro da). 5 urtez edo denbora gehiagoz okupatutako enpleguen proportzioak, dena den, 1996an erregistratutakoa baino bi puntu txikiagoa izaten jarraitzen du (% 64,9); hori gertatu da 1996az geroztik okupazio-bultzada handia izan delako.

2.3.
Goranzko joera duen arren, denbora partzialeko lanaren eragina oraindik ere mugatua da EAEn

Denbora partzialeko enpleguaren indar erlatiboak mugatu samarra izaten jarraitzen du Euskadin. Dena den, adierazi beharra dago 1996-2000 aldian hazkunde mugatua izan ondoren (% 7,7tik % 8,2ra igaro da) 2000tik aurrera gorakada nabarmena izan duela denbora partzialeko lanaren inpaktuak, 2004ko % 10,5etik 2008ko % 12,1era igo baita.

Hala eta guztiz ere, zerbitzu-sektorean soilik du azpimarratzeko moduko garrantzia lanaldi partzialak, enpleguen % 15,9 bilduta. 2008an, % 10etik gorako zifrekin, denbora partzialeko enpleguak jarduera-adar guztien artean bestelako zerbitzuetan, hezkuntza, osasuna eta gizarte-zerbitzuetan, merkataritza, ostalaritza eta konponketetan eta merkataritza-zerbitzuetan du indar handien (% 21,9, % 19,3, % 15,9 eta % 14,8, hurrenez hurren). Zerbitzu-sektoretik kanpo, denbora partzialeko lanaren eragina, orokorrean, % 3,5-5 inguru zifretara murrizten da, eta gehienez ere % 7,2ra igotzen da metal-industrian. Zerbitzu-sektorearen eremuan, garraio eta komunikazioen adarrek egoera hori dute, denbora partzialeko lanaren % 6arekin.

2.4.
Gora egin du emakumeak enpleguan duen presentziak

Emakumeek EAEko enpresa-establezimenduetan duten presentzia portzentajezko 8 puntutan gehitu da azken hamabi urteetan, 1996ko % 32,8tik 2000ko 35,7ra, 2004ko 37,8ra eta 2008ko 40,7ra igaro baita. 

Nahiz eta industrian, eraikuntzan eta garraioen eta komunikazioen alorreko adarrean dituen mugak agerikoak izan

1996-2008 aldian, zerbitzu-sektorean igo da gehien emakumeen presentzia, 7,5 puntu hazi baita, eta horrek eragiten du adierazlea 1996ko % 45,4tik 2008ko % 52,9ra igotzea. Hori gertatu da partaidetza-igoerak % 9,5 puntutik % 11,5era bitartekoak direlako merkataritzaren, ostalaritzaren eta konponketen, merkataritza-zerbitzuen eta bestelako zerbitzuen alorreko adarretan.

Halaber, 5-7,4 partaidetza-puntuetako hazkundeak daude industriaren eta eraikuntzaren adarretan. Hori gorabehera, adar horietan partaidetza % 26,6 da gehienez manufaktura-industrian 2008aren amaieran. Industria da izatez enpleguan emakumeen sarbideari erresistentzia handiena egin dion sektore-eremua. 1996-2000 aldian ikusten den 2,4 puntuko hazkundearen ondoren portzentajezko 1,3 puntuko hazkundea etorri zen 2000-2004 nahiz 2004-2008 aldietan.

Garraio eta komunikazioen adarrak aipamen berezia merezi du. Kasu honetan, emakumeak enpleguaren % 20,7 soilik ziren 2004an, eta 2008ko % 28arekin alderatzen badugu, beheranzko joera zuen. Nahiz eta emakumearen garrantzia enpleguan goraka hasi 2008ko % 24,4raino iritsi arte, 1996-2008 aldian emakumeen biztanleriaren eragin erlatiboaren hazkundea ikusten ez den adar bakarra da.

Eta lanbide-kategoria batzuetan, bereziki zuzendarien kasuan

1996-2008 aldian, emakumeak izan duen hazkundea kualifikatu gabeko lanen eremuan (1996ko % 30,5etik 2008ko % 42,1eera igaro da) eta enplegu administrarien eremuan (% 63,8tik % 76,5era igaro da 1996-2008 aldian) ikusten da batez ere. Nolanahi ere, esan daiteke gainerako lanbide mota guztietan ere funtsezko hazkundeak izan direla, 1996-2008 aldian partaidetzaren igoera 9 puntutik 9,5 puntura bitartekoa izan baita emakumeen presentzia handia den kategorietan (adierazlea % 40,7tik % 49,4ra igo da laguntza-teknikarien eta -profesionalen artean) eta emakumeen presentzia txikiagoa duten eremuetan (zifra % 15,7 izatetik % 25,2 izatera igaro da erdi-mailako kargudunen kasuan eta % 24 izatetik % 33,2 izatera igaro da langile kualifikatuen kasuan).

Nolanahi ere, azken garaiko bilakaeran ikuspegi negatibo bati eusten zaio, zuzendaritzako postuetara emakumeak duen sarbideari lotuta. Emakumea lan mota horretan sartzeak abiarazi ez ezik bermatu ere egiten du 2004an atzemandako baztertze-prozesua. Partaidetza-indizeak etengabe jaitsi dira 1996ko % 31tik 2000ko % 30,6ra, 2004ko % 30,2ra eta 2008ko % 28,8ra
.

2.5.
Aitzitik, gazteenen partaidetzak behera egin du

EAEn enpleguak izan duen bilakaerak erakusten du enplegua duen biztanleriaren ageriko zahartze-prozesua dagoela. Bereziki aipagarria da 35 urte baino gutxiagokoen garrantziaren erorketa etengabea 2000n ordezkatzen zuten % 36,4tik 2008an ikusten den gutxieneko % 30,4ra jaitsi baita.

Orokorra da sektore guztietan

35 urtetik beherako biztanleriaren bolumenak behera egin badu ere Euskadin, 2004-2008 laurtekoan partaidetza-zifrek erakusten dute partaidetzari dagokionez funtsezko jaitsierak daudela sektore guztietan: industrian % 35,1etik 30,1era, eraikuntzan % 33,7tik 28ra eta zerbitzuetan % 33,9tik 30,8ra. Erorketa horiek 2000-2004an jadanik ikusi zirenak sendotzen dituzte (1,7 puntu industrian, 2 puntu eraikuntzan eta 2,4 puntu zerbitzuetan).

Prozesu hori 55 urtetik gorako biztanleriaren garrantzia igo izanarekin lotzen da; izan ere, 2004-2008 aldian % 14,6 izatetik % 16,8 izatera igaro da industrian, eta % 10,8tik % 12,7ra bitarteko hazkundea izan du zerbitzuetan. 55 urtetik gorako biztanleriari dagokion indar erlatiboaren jaitsiera izan duen sektore bakarra eraikuntza da; izan ere, partaidetza-tasa 2004ko % 13,9tik 2008ko % 12,4ra igaro da. Nolanahi ere, ez dira gazteak prozesuaren onura lortzen dutenak, 35-54 urtekoak baizik, euren presentzia sektorean 2004ko % 52,4tik 2008ko 59,6ra igo baita.

Baina indar handiagoz presentzia handiagoa duten adarretan

Gazteek enpleguan duten presentziak metal-industrian eta zerbitzu-sektorearen adar batzuetan soilik (merkataritza, ostalaritza eta konponketak, merkataritza-zerbitzuak eta bestelako zerbitzuak) gainditzen ditu % 30eko mailak. Merkataritza, ostalaritzari eta konponketei dagokienez soilik, deigarria da egiaztatzea 2004-2008 aldian 35 urtetik beherakoen presentzia EAEko batez bestekoa baino gehiago jaisten dela gazteen enpleguaren presentzia handiagoa duten adarretan (% 37,3tik % 31,9ra metal-industrian, % 39,9tik % 34ra merkataritza-zerbitzuetan, eta % 39,5etik % 35era bestelako zerbitzuetan).

Sektore publikoaren portaerak areagotu egiten du joera hori

Gazteek enpleguan duten presentziak zentro mota guztietan egin du behera, gizarte-ekonomian (2000an 35 urtetik beherakoak % 42,5 izatetik 2008an % 32,3 izatera igaro da) eta sektore pribatuan (2000n % 37,1 izatetik 2008an % 31,5 izatera igaro da) jaitsi baita. Baina bereziki deigarria da 2008an sektore publikoa kolektibo gazteenaren indar erlatiboa gehien jaitsi den eremuetako bat izatea, 35 urtetik beherakoen presentzia 2000ko % 27,0tik 2008ko % 18,2ra jaitsi baita; zifra hori gizarte-ekonomiaren eta sektore pribatuaren zifra baino 10 puntu beherago dago. Erorketa 2000-2004 aldiari dagokio batez ere, jadanik kokatua zegoen gazteen biztanleriaren partaidetza-tasa 2004an % 18,3an ikusten zelarik.

3.
ALDAKETAK LANGILEAK BILTZEKO PROZESUETAN

2004-2008 aldian aldaketa esanguratsuak daude langile berriak biltzeko prozesuetan EAEn. Langileak biltzeko modalitate bakoitzera jotzen duten establezimenduen proportzioa erreferentzia gisa hartuta, goranzko joera duten modalitateetan honako alderdi hauek nabarmentzen dira:

*
Barne-sustapenak garrantzi handia hartzen du 2004-2008 aldian, bereziki zuzendarien (% 28,9; 2004an, aldiz, % 19,1) eta administrari kargudunen artean (batean % 38,4; bestean, aldiz, % 35,9), eta azken kasu horretan biltzeko lehenengo bide bihurtzen da, eta bigarren bidea da zuzendarien artean. Halaber, ikusten da biltzeko mekanismo hori gero eta indar handiagoa hartzen ari dela teknikarien artean, mekanismo hori % 17,9k erabiltzen baitute eta 2004an, aldiz, % 11,5ek. Beste kategoria batzuetan ere hazteko joera dago 2004. urtearekin alderatuta, baina langileak eta administrariak biltzeko prozesuetan % 10aren azpitik kokatzen da.

*
2004-2008 aldiko kontratazio-prozesuei dagokienez, langileak kontratatzeko prozesuetan INEMek duen egitekoari eutsi egin zaio funtsean, kualifikazio gabeko langileen kasuan izan ezik, bertan, bere egitekoari eutsi egin baitio. Teknikarien, enplegatu administrarien eta langile kualifikatuen kasuan Estatuko agentzia erabiltzen duten zentroen ehunekoa 5 puntutik 7 puntura igo da, eta gehieneko % 25,1era iritsi dira langile kualifikatuen kasuan.


Hobekuntza ez da hain deigarria Lanbideri dagokionez. Kasu horretan, lanpostua lortzeko bide horretara jotzea egonkor mantentzen da zuzendariei, erdi-mailako kargudunei eta kualifikazio gabeko langileei dagokienez eta kasu batzuetan beheranzko joera txiki bat dago (adibidez, kualifikazio gabeko langileei dagokienez, % 13,6tik % 12,7ra). Teknikariei, enplegatu administrariei eta langile kualifikatuei dagokienez, erakunde horren erabilera baliabide gisa igo egin da, 1,5 puntutik 3,5 puntura, baina nolanahi ere, INEM erakundearen erabileraren azpitik.

*
Lan-maila altueneko biztanleriari dagokionez (zuzendariak, teknikariak eta erdi-mailako kargudunak) garrantzia irabazi du langileak biltzeko bide gisa, baina ikastetxeen baliabideak erabiltzea egonkortu egin da enplegatu administrarien eta langile kualifikatuen kasuan (2004an eremu horietan zuen egiteko handiena langileak biltzeko bide horrek). Nolanahi ere, produkzio-establezimenduen % 18k oraindik ikastetxeetara jotzen dute profesional mota horiek kontratatzeko, erdi-mailako kargudunen eta kualifikazio gabeko langileen zifren (% 11-12) eta zuzendarien zifren (% 5,1) gainetik.


Alabaina, ikastetxeek beren eginkizuna dute teknikariak kontratatzeko prozesuetan; izan ere igo egin da baliabide hori erabiltzen duten EAEko ekonomia-establezimenduen ehunekoa, 2004ko % 15,1etik 2008ko % 19,2ra. Bide hori da teknikarien artean erabilitako hirugarren bide nagusia, bere gainetik soilik prentsa eta harreman pertsonalak egonik.

*
Kualifikazio gabeko langileen kasuan izan ezik, giza baliabideen enpresak erabiltzeko modalitateak garrantzia hartu du langileak biltzeko bidean, orokorrean, 2004. urtearekiko 1,5-3,5 puntu. Igoera 10,8 puntuetara heldu da zuzendarien artean, % 13,6tik % 24,4ra igaro baita langileak biltzeko bide hori aukeratzen duten establezimenduen proportzioa.

*
Zentroen % 10 baino gutxiago dira beren langile-premiak estaltzeko sektoreko beste enpresa batzuetara jotzen duten zentroak, salbu eta teknikariei eta langile kualifikatuei dagokienez (% 11,4 eta % 10,9 hurrenez hurren). Modalitate hori ere zabaltzen ari da langileak biltzerakoan, eta 2004. urtearekin alderatuta 4-6 puntu irabazi ditu zuzendariei, teknikariei eta enplegatu administrariei dagokienez.

*
Azken urteetan garrantzia hartzen joan den beste mekanismoa prentsa eta gainerako komunikabideak izan dira, 2004-2008 aldian 3,5 puntutik gorako igoerekin. Bereziki aipagarriak izan dira zuzendariak eta langile kualifikatuak kontratatzeari dagozkionak. 2008an aipaturiko bide hori langileak biltzeko bigarren bide gisa sendotu zen teknikarien (% 30,3), enplegatu administrarien (% 28,9) eta langile kualifikatuen nahiz kualifikazio gabekoen kasuan (% 35,2 eta % 25).

*
2008an garrantzia hartu duen beste modalitate bat enplegu-atariena da, 2004. urtearekin alderatuta 5-7 puntu igo baita zuzendariei eta langileei dagokienez eta 8,5-9,5 puntura heldu da teknikariei, erdi-mailako kargudunei eta enplegatu administrariei dagokienez. Hiru lanbide-kategoria horietan, % 10-12 zentroek erabiltzen dute modalitate hori langileak biltzeko bide gisa. 2008an eta teknikarien eta erdi-mailako kargudunen kasuan kontratazio-metodo hori ABLEak eta Lanbide baino sarriago erabili zen, eta INEMen antzeko mailan. Enplegatu administrarien kasuan ere ikusten da ABLEko eta Lanbideko mailetara hurbiltzeko joera baina lan-kategoria horretan, nolanahi ere, INEMen mailatik urrun.

Beste modalitate batzuen kasuan, ordea, ikusten da garrantzi erlatibo txikiagoa dutela 2008an, eta honako gertakari hauek nabarmentzen dira:

*
Nahiz eta harreman pertsonalen eta profesionalen metodoari eutsi zaion orokorrean langile berriak biltzeko bide nagusi gisa ia okupazio-kategoria guztietan (2004-2008 aldian harreman-modalitate horren eraginak gora egin du) langileak biltzeko bide hori baliatzeak indarra galdu du langile soilak kontratatzeko garaian. 2004-2008 aldiko beherakada 5-6 puntukoa da erdi-mailako kargudunen eta enplegatu administrarien kasuan (% 35etik % 28,6ra, eta % 39,2tik % 34,6ra, hurrenez hurren). Teknikarien kasuan 8,3 puntukoa da (% 39,6tik % 31,3ra) eta zuzendarien kasuan 17,2 puntukoa (% 47,8tik % 30,6ra).

*
Nolanahi ere, enplegatu administrariak salbuetsita, 2004. urtetik hasita, ordea, ABLEen egitekoa egonkortzeko edo erortzeko joera dago, batez ere, kualifikazio gabeko langileei dagokienez (zentroen % 21,6k bide horretatik biltzen zituen langileak 2004an eta gaur egun % 19,4k).
4.
4.
PRESTAKUNTZAREN, LEHIAKORTASUNAREN ETA KANPOKO MERKATUETARAKO SARBIDEAREN ADIERAZLEEN BILAKAERA

4.1.
Euskal Ekonomiaren modernizazio-adierazleak hobetu egin dira oro har

Euskal ekonomiaren prestakuntza- eta lehiakortasun-adierazleen bilakaera hobekuntzakoa izan da 2004-2008 aldian. Azpimarratu beharreko alderdi nagusiak honako hauek dira:

4.1.1.
Prestakuntza-adierazleak hobetu egin dira

Prestakuntzaren eraginak gorantz egin du berriz ere

2004-2008 aldian, prestakuntzaren eraginak gora egin du:

*
Prestakuntza-jarduerak garatzen dituzten establezimenduen ehunekoa % 26,7raino igo da. 2004an (% 22, eta 2000ko % 22,4arekin alderatuta portzentajezko 0,4 puntu gutxiago) ikusitako egonkortzearen ondoren, adierazlearen goranzko joera hasi zen 1996ko % 18,8arekiko.

*
Prestakuntza-ekintzetara bertaratzen diren lagunen kopurua ere handitu egin da. 2008ko erreferentziazko 542.255 pertsonak EAEko guztizko enpleguaren % 60 dira
. Adierazle horrek erakusten duenez, gorakada handia eta etengabea gertatu da 1996ko % 26,6tik, 2000ko % 36tik eta 2004ko % 53,4tik.

*
Azkenik, 7.558.292 prestakuntza-ordu eman dira, eta horrek esan nahi du prestakuntzara bideratutako orduen kopurua % 14 handitu dela 2004-2008 aldian. Joera horrek luzatu egin du 2000-2004 aldian erregistratutako % 5,1eko hazkundea, baita 1996-2000 aldian ikusitako % 52,5eko hazkundea ere.


Erakundeen laguntzak lortzen dituztenen kopuruaren errekuperazioaren bultzadarekin

Prestakuntza-arloan enpresek egindako ahaleginak erakundeen babesa izan du diru-laguntzen arloan. 2000-2004 aldian ikusitako beherakadaren ondoren (% 44,1etik % 34,1era), prestakuntza-jarduerak garatzen dituzten eta erakundeen diru-laguntzak jasotzen dituzten zentroen ehunekoa 2000. urteko mailetara iritsi da berriz ere, % 44,2ra igo baita, hau da, 1996ko % 27,5a baino zifra askoz handiagora.


Eta emakumea laneratzeko prozesuan laguntzeko premiaren bultzadarekin, bereziki sektore pribatuan

Prestakuntza-prozesuen 2008ko hazkundea emakumeen laneratze-prozesuarekin lotzen da, emakumearen parte-hartzea prestakuntza-jardueretan % 38,7tik % 45,1era igo baita 2004-2008 aldian, enpleguan duten garrantziaren % 40,7a gaindituz.

Bilakaera hori sektore pribatuaren dinamikarekin lotzen da nagusiki. Sektore publikoan eta gizarte-ekonomian partaidetza erlatiboa murriztu egin da 2004-2008 aldian (% 73,8tik % 68,9ra eta % 41,1etik % 38,1era, hurrenez hurren), baina laurteko horretan % 33,3tik % 42,4ra igo da emakumeak prestakuntzan duen garrantzia gainerako establezimendu pribatuetan
.


Zuzenean jarduerarekin lotutako prestakuntzara gehiago orientatuta

2004an ikusitakoa ez bezala, establezimendu bakoitzaren enpresa-jardueraren berezko prestakuntza-ekintzek 2008an aurrea hartu dute, prestakuntza-ekintzetara bertaratutakoen % 53,9an eraginez, 2004ko % 40,8a gaindituz. Era horretako prestakuntza-jarduerekiko orientazioak goranzko joera izan du jarduera-sektore guztietan 2004-2008 aldian, eta zifra oso altuetara iritsi da zerbitzuen sektorean. Aldi berean, gainerako prestakuntza-ekintzen eragina murriztu egin da 2004-2008 aldian (% 42,5etik % 33,8ra kudeaketarako prestakuntzan, % 12,3tik % 9ra informatikako prestakuntzan, eta % 4,4tik % 3,3ra hizkuntzen arloko prestakuntzan).

Hala ere, prestakuntzarako sarrera-prozesuak oraindik muga batzuk ditu


Prestakuntzarako sarbidean aurrera egitea ez da orokorra

Prestakuntzarako sarbidean azkenaldian izandako hobekuntza ez da iritsi euskal ekonomiaren adar guztietara. Prestakuntza-jarduerak garatzen dituzten zentroen proportzioa egonkortu egin da 2004-2008 aldian hezkuntzan, osasunean eta gizarte-zerbitzuetan. Prozesu horrek 1996-2004 aldian erregistratutako beherakada-joera nabaria apurtu du. Hala ere, prestakuntzaren eragina zentroetan murriztu egin da 2004-2008 aldian energia-industrian eta manufaktura-industrian.


Batez ere kategoria altuei zuzendutako orientazioari eutsi zaio

Bestalde, 2008an lanbide-kategoria altuenetara zuzendutako prestakuntzaren orientazio selektiboari eutsi zaio, bereziki teknikariei eta erdi-mailako agintariei zuzendua. 2004-2008 aldian % 45,2tik % 46,1era handitu den arren, langileen kolektiboen partaidetza prestakuntzan txikiagoa da oraindik ere enpleguan duten garrantzia baino (% 51,3).


Eta kontratu mugagabea duten soldatapekoei zuzendua

EAEko establezimenduek eginiko prestakuntzaren zatirik handiena enpresan kontratu mugagabea duten langileei egokitu zaie (prestaturiko langileen guztirakoaren % 76,3, eta behin-behineko enplegatuei eta soldatarik gabeko langileei edo autonomoei, aldiz, % 13,9 eta % 9,8, hurrenez hurren). Kontratu mugagabea duten soldatapekoen kolektiborako prestakuntzaren orientazio garbiaren erakusgarri dira datu horiek, guztirako enpleguan talde horrek duen garrantzia % 62,4 besterik ez baita (behin-behinekoek eta soldatarik gabekoek, aldiz, % 16,8 eta % 20,8, hurrenez hurren).


Prestakuntza-jardunen indarra mugatua izanik

Era berean, nagusi da oraindik ere indar mugatuko prestakuntza-modalitate batzuen irudia, egindako ikastaro kopuruari dagokionez (batez beste 3,2 prestakuntza-ekintza establezimendu bakoitzeko) zein kasu bakoitzean eraginpean harturiko lagunen bolumenari dagokionez (batez beste 3,3 lagun ikastaro bakoitzeko), baita prestakuntza-ekintzei eskainitako ordu kopuruari dagokionez ere (batez beste 45,7 prestakuntza-ordu ikastaro bakoitzeko). Parte-hartzaile bakoitzeko prestakuntza-orduen ratioa ez da 14 ordutik gorakoa izan 2008an.

Ikastaro bakoitzeko parte-hartzaileen batez bestekoari dagokionez, goranzko joera ikusi da 2000ko 2,2tik eta 2004ko 3,1etik, baina gainerako adierazleen kasuan, etengabeko beherakako joera ikusten da. Testuinguru horretan, eraikuntzan eta zerbitzuetan erregistratutako bilakaerarekin lotuta, beherakada nabariena parte-hartzaile bakoitzeko prestakuntza-orduen ratioari dagokio. Adierazle horren zifrak 1996. eta 2000. urteetan 24 ordu inguruan kokatzen ziren, baina zifrek behera egin dute 2004ko 14,8ra eta 2008ko 14ra.


Eta espezializazio mugatua kudeaketan

Prestakuntza-premien antolakuntzan eta/edo kudeaketan (guztiz edo partzialki) jarduten duten langileak dituzten 6 langile edo gehiagoko zentroen proportzioa txikia da oraindik. 2008ko % 26,1a 2000. urtean ikusitako % 22,6a eta 1996ko % 18a baino handiagoa den arren, 2004ko % 27arekin alderatuta beherakada txiki bat erakusten du.

4.1.2.
Informatizazio-prozesuak aurrera jarraitzen du

Informatizazio-prozesutik guztiz kanpo dauden establezimenduen ehunekoaren eraginaren beherakada sendotu egin da 2008an, 1996ko % 65,2tik 2000ko % 50,6ra, 2004ko % 39ra eta 2008ko % 32,1era jaitsiz. Zentroen guztizko informatizazioaren sarbide-mailaren geldialdi batean gaude (2008an % 26,5 eta 2004an % 26,4, eta 1996. eta 2000. urteetan, aldiz, % 16 inguruan), eta adierazitako beherakada berriz ere -jada 1996. eta 2000. urteetan gertatu bezala- antolamendu informatikorako sarbide partzialeko egoeren hazkundearekin lotzen da nagusiki. Errealitate hori 2004an zentroen % 34,6an ikusten zen, eta 2008an, aldiz, zentroen % 41,3an ikus daiteke.

Hala ere, 2004-2008 aldian aldaketa kuantitatibo interesgarriak ikusten dira jarduera informatikorako sarbide-maila partzialak dituzten zentroetan. Zehazki, zentro horietan modu nabarmenean handitu da produkzioaren eta administrazio eta kontabilitatearen arloak informatizatuak dituztenen proportzioa. Hain zuzen ere, kontabilitate-arloan du informatizazio-prozesuak penetrazio handiena EAEko establezimendu guztiak hartuta, zentro informatizatuen % 53,7arekin 2008an, 2004ko % 46,3 eta 2000ko % 23,8 gaindituta. Alabaina, azken lau urteetako gorakada handiena produkzio-arloan gertatu da. Kasu horretan, informatizatutako zentroen ehunekoa 2004ko % 36,2tik 2008ko % 47,2ra handitu da.

Adarren araberako bilakaerak ere hobekuntzak erakusten ditu 2004-2008 aldian informatizazio-prozesuan. Prozesuak bere dimentsioetan oro har aurrera egiten du informatika-jardueran penetrazio handia duten adar batzuetan, hala nola metal-industrian edo hezkuntza, osasuna edo gizarte-zerbitzuen adarretan, baita orain arte prozesuan inplikazio txikia izan duten beste batzuetan ere, hala nola eraikuntzan, edo merkataritzaren, ostalaritza eta konponketen, garraio eta komunikabideen, eta bestelako zerbitzuen adarretan. Datu orokorrek egonkortzeko edo beherakada-maila nahiko nabarmenak izateko joera duten arren, adar batzuetan produkzioaren informatizazioan gorakada egiazta daiteke, hala nola energia-industrian, manufaktura-industrian eta merkataritza-zerbitzuetan. 

Testuinguru horretan bi datu garrantzitsu aipatu behar dira. Alde batetik, jarduera informatikorik ez duten zentroen garrantzia nagusia jarduera-adar bakar batera murriztu da 2008an, hau da, bestelako zerbitzuen adarrera (% 51,4 2008an, 2004ko % 53,7aren azpitik). Beste aldetik, eraikuntza eta zerbitzuak industriaren informatizazio-mailetara hurbiltzen dira. 2004an eraikuntzaren zifra % 54,2 zen eta zerbitzuena % 60,7, eta 2008. urtearen amaieran jarduera informatizaturen bat duten zentroen proportzioa bi sektore horietan % 67,9ra eta % 67ra igo da. Industriaren adierazlea, aldiz, 2004. urtean erregistratutako % 74,1aren nahiko gertu mantendu du.

Hala ere xehetasun batzuk gaineratu behar dira


Informatizazio-adierazleek behera egin dute jarduera-eremu batzuetan

Ikusitako aurrerapenak zehaztuta, EAEko batez besteko informatizazio-maila % 30-35 inguruan kokatzen da produkzioarekin, administrazioarekin edo kontabilitatearekin zerikusirik ez duten enpresa-kudeaketako eremuetan (nominak, merkataritza-jarduera, biltegiratzea, etab.). Prozesuaren eraginak kasu horietan, oro har, egonkortzeko joera izan du 2004-2008 aldian, eta, merkataritza-eremuari dagokionez, prozesua jada 2000-2004 aldian ikus zitekeen.

Merkataritza-eremuaren bilakaerak 2000-2004 aldian, neurri handi batean, zerikusia zuen informatikaren penetrazio handiagoa duten adarretan eremu horren informatizazioak garrantzia galtzearekin; izan ere, horrek jardunaren espezializazio- eta azpikontratazio-prozesu bat zegoela adierazten zuen. Joera hori enpresa-jardueraren adar gehienetara hedatu ahal izan zitekeen 2004-2008 laurtekoan, produkzioaren adarraren kasuan eta, kasu batzuetan, kontabilitatearen adarraren kasuan izan ezik.


Ekipamendu informatikoko mailaren adierazleek behera egin dute

Bestalde, ekipamendu informatikoa baliatzearen adierazleek behera egin dute azken urteetan. Hala, euskal produkzio-zentroetan ordenagailuak edo terminalak dituztenen adierazleak 100 enplegu bakoitzeko 82,4tik 77,9ra murriztu dira 2004-2008 laurtekoan. Beherakada horrekin batera, Interneterako sarbidea duten ordenagailu pertsonalen kopuruak ere behera egin du (100 enplegu bakoitzeko 52,9tik 50,4ra), baita helbide elektronikoen postontzi kopuruak ere (49,5etik 48,2ra).

Adierazitako joera 2004an erabilera-maila handiena nabarmentzen zuten hiru adarrekin lotzen da. Hori horrela, 100 enplegu bakoitzeko ratioa 69,1etik 66,1era jaitsi da energia-industrian, 208,7tik 135,3ra merkataritza-zerbitzuetan, eta 114,8tik 94,5era hezkuntza, osasuna eta gizarte-zerbitzuen adarretan. Kontrako prozesua gertatu da euskal ekonomiaren gainerako adarretan: gorakada bereziki handiak izan dira garraio eta komunikabideetan (64,6tik 79,3ra) eta manufaktura-industrian (39,9tik 68,1era).

4.1.3.
Interneterako sarbide-prozesuak ere aurrera egin du

2008. urtean, enpresek erlatiboki gutxi erabili dute Internet oraindik ere. Establezimenduen % 65,2k posta elektronikoa erabiltzen du normalean
, baina web-orri propioa duten zentroen ehunekoa % 18,8raino jaisten da. Azken horiek gorabehera, azken datuek bilakaera positiboa islatzen dute Interneterako sarbideari dagokionez: 1996ko zentroen % 2 tik 2000ko % 6,5era, 2004ko % 12,5era eta 2008ko % 18,8ra, web-orriei dagokienez; 1996ko % 5etik 2000ko % 21,8ra, 2004ko % 53,3ra eta 2008ko % 65,2ra, posta elektronikoa erabiltzeari dagokionez. Bestalde, gorakada orokorra izan da ekonomiaren adar guztietan
. 

4.1.4.
Fabrikazioko eta datuen/informazioaren tratamenduko teknologia berrien erabilera oro har handiagoa da

Era berean, datuek gorakadak erakusten dituzte fabrikazioko eta informazioaren tratamenduko teknologia berrien erabileran, honako alderdi hauek nabarmenduta:

*
2004an EAEko zentro ez-autonomoen % 22,3k erabiltzen zituen komunikazioko eta kontroleko teknika modernoak, eta 2008an, aldiz, % 29,5ek.

*
Erabilera-prozesuen gorakada ere oso deigarria da, informazio- eta fabrikazio-sistemekin loturiko kudeaketa aurreraturako teknikei dagokienez. 2004an, zentro ez-autonomoetan horien presentzia % 7,1 zen ozta-ozta, eta 2008an, aldiz, % 14,2. Adierazitako bultzadari esker, 2008an teknika horiek ezarpen handia izan dute industria-adarretan.

*
Gorakadak ere ikus daitezke ordenagailuz lagundutako diseinuaren kasuan (% 6,9tik % 7,6ra 2004-2008 aldian) edo materialen maneiu automatikoaren kasuan (% 3,5etik % 5,9ra). Azken kasu horretan, % 15etik gertuko edo gaineko erabilera-mailak erregistratzen ziren energia- eta metal-industrian (% 19,6 eta % 17,4), merkataritza, ostalaritza eta konponketetan (% 14,8), eta garraio eta komunikabideetan (% 24,7). Adar horietan, adierazitako zifrak izandako gorakaden adierazgarri dira, 2004koekin alderatzen baditugu.

Aldiz, erabilera % 4,9ra jaitsi da zentroetan, informazioko eta komunikazioko teknologia aurreratuei dagokienez, eta % 3,2ra, fabrikazioko, mekanizazioko eta muntaiako teknologia aurreratuei dagokienez; kasu horretan, erabilerak behera egin du 2004koarekin alderatuz (% 6,3 eta % 3,6, hurrenez hurren, urte horretan). Informazioko teknologia berriei dagokienez, merkataritza-zerbitzuetan ikusitako beherakada handia nabarmentzen da. Beren aldetik, fabrikazioko, mekanizazioko eta muntaiako teknologia aurreratuen erabilerak muga nabariak topatzen ditu metal- eta manufaktura-industrian.

4.1.5.
Kalitate Sistemen Ziurtapena duten establezimenduen kopurua ere handiagoa da

EAEko 5 enplegu baino gehiagoko establezimenduen % 36,1ek bere kalitate-sistemaren ziurtapen homologaturen bat du. Aurreko urteekin alderatuta, ehuneko horrek esan nahi du proportzioa nabarmen hazi dela 1996ko % 7tik, 2000ko % 17,2tik, eta 2004ko % 27tik.

Azkenaldiko aldaketek sektoreen eta adarren arteko aldeen murrizteko joera adierazten dute. Izan ere, aurrerapen oso nabarmena ikusten da zerbitzuen adarrean, ziurtapena duten zentroen proportzioa 2004ko % 21,6tik 2008ko % 34,2ra igo baita, industriarekiko distantzia murrizteko aukera emanez. 10 puntutik gorako hazkundearekin, ziurtapen-prozesuen aurrerapena oso deigarria da merkataritza, ostalaritza eta konponketen adarrean, baita hezkuntza, osasuna eta gizarte-zerbitzuen eta bestelako zerbitzuen adarretan ere.

4.1.6.
I+Gko ekimenetan parte-hartzeak gora egiten jarraitu du

EAEko 5 enplegu baino gehiagoko enpresa-establezimenduen % 18,9k egin ditu modu sistematikoan edo etengabe I+Gko jarduerak 2008an. Proportzio horrek esan nahi du aurreko urteekin alderatuta hazkunde txiki baterako joerari eusten zaiola; izan ere, 1996. urtean zentroen % 11,9 zegoen inplikatua, eta 2000. eta 2004. urteetan % 14,5 eta % 17,4, hurrenez hurren. 

Hala ere, 2004-2008 aldian 1996az geroztik izandako laurteko hazkunde txikiena ikusten da (portzentajezko 1,5 puntuko hazkundea, 2000-2004 aldian 2,9 puntukoa izan zen, eta 1996-2000 aldian 2,6 puntukoa). 2008an I+Gko lanen garapenean izandako hazkundearen moteltzea zerbitzuen sektorearen bilakaeraren ondorio izan da. 2004. urtera arte, sektore horretako establezimenduak ziren hain zuzen ere erlatiboki aurrerapen nabariena izan zutenak, 1996an inplikaturiko establezimenduen % 9,2 izatetik, 2000ko % 13ra eta 2004ko % 17raino igo baitziren. Hala ere, 2008an zifra % 17,3an egonkortu da, neurri handi batean merkataritza, ostalaritza eta konponketen, garraio eta komunikabideen, eta hezkuntza, osasuna eta gizarte-zerbitzuen adarretan I+Gko ekintzak dituzten zentroen proportzioak 2004-2008 aldian behera egin duelako. Beherakada horrek merkataritza-zerbitzuen eta bestelako zerbitzuen adarretan laurteko horretan izandako gorakadak konpentsatzen ditu.

Testuinguru horretan, nabarmena da ere sektore publikoko establezimenduetan I+Gak izandako bilakaera negatiboa; izan ere, kasu horretan jardunaren etengabeko beherakada ikusi da 2000ko % 14,5etik eta 2004ko % 13,4ra, eta, azkenik, 2008ko % 11,2ra.

Zerbitzuetan eta zentro publikoetan ikusitakoa ez bezala, jardun horien erabilerak gora egin du industrian eta eraikuntzan 2004-2008 aldian,
 baita ekonomiaren sektore pribatuan ere. I+Gko ekintzen eragina 2000ko zentro guztiz pribatuen % 14,3tik 2004ko % 17,5era eta 2008ko % 19,4ra igo da. Epe luzean ere ikus daiteke goranzko joera gizarte-ekonomian, 2000. urtean inplikaturiko zentroen % 16,4 izatetatik, 2008an % 20,3ra igoz. Hala ere, azken zifra horrek 2004ko % 21,1arekiko beherakada txiki bat adierazten du.

4.1.7.
Ingurumen-inbertsioekiko konpromisoak ere aurrera egin du

Ingurumen-berrikuntzen erabileran ere gorakada sendotu da. 1996an ikusitako % 10,9tik 2000ko % 10,7ra jaitsi ondoren, parte-hartzearen mailak % 17,4ra igo ziren 2004an, eta 2008an maila handienera iritsi dira, % 19,9ra, EAEko 6 enplegu edo gehiagoko zentroetan. Hala ere, 2000-2004 aldian 6,7 puntu igo ondoren, adierazlearen aurrerapena 2,5 puntura murriztu da 2004-2008 aldian.

2004-2008 aldian eraikuntzan eta zerbitzuetan ingurumen-inbertsioen hedapen-testuinguru orokorraren barruan, gelditze- edo beherakada-prozesuak detektatzen dira manufaktura-industrian eta garraio eta komunikabideetan.

4.2.
Hala ere, adierazle batzuk bilakaera negatiboa adierazten dute

4.2.1.
Produkzio-prozesuak aldatzeko ekimenek beherakada nabarmena izan dute

Adierazitako gorakadekiko kontraste nabarmenean, beren produkzio-prozesuak aldatzeko ekimenak garatzen dituzten zentroen proportzioa nabarmen murriztu da azken urteetan. EAEko 5 enplegu baino gehiagoko establezimenduen % 14,4k ozta-ozta aldatu ditu bere produkzio-prozesuak 2008. urte aurreko lau urteetan; proportzio hori 2000ko % 22,6a eta 2004ko % 24,1a baino txikiagoa da, eta, bereziki, 1996an erregistratutako % 38,9a baino txikiagoa.

Produkzio-modernizazioko prozesuetan inplikaturiko zentroen proportzioaren beherakada bereziki deigarria da alderdi teknologikoan. Egokitzapen teknologikoko prozesuetan inplikaturiko zentroen proportzioa 2000ko % 18,5etik 2004ko % 20,3ra igo ondoren, zifra % 11ra murriztu da 2008an. Epe luzeagoan, beherakada-joera deigarriagoa da, 1996an modernizazio teknologikoko jardunetan inplikaturiko zentroen proportzioa % 25,8 baitzen. Hortaz, egiaztatzen da 2004. urteko errekuperazioa EAEko establezimenduetan modernizazio teknologikoko prozesuen epe luzerako beherakada argi baten barruko behin-behineko gorakada bat baino ez dela.

Joera berbera ikus daiteke enpresen produkzio-prozesuen egokitzapenaren gainerako dimentsioak aztertzerakoan. Horrela, antolaketa-egokitzapenak egiten dituzten zentroen zifra murriztu egin da 1996ko % 24,6tik 2004ko % 15,2ra eta 2008ko % 8,8ra. Alde teknologikoan bezala, 2000-2004 aldian ikusitako gorakada, % 12,2tik % 15,2ra, egoeraren araberakoa da, zentroen dinamikaren antolaketa-aldaketako prozesuen epe luzerako beherakada baten barruan.

2004-2008 aldian produkzio-aldaketa garatzen dituzten zentroen ehunekoa murriztu egin da jarduera-sektore eta jarduera-adar guztietan. Jardun horietara irekiagoak dauden adar batzuetan, hala nola metal-industrian edo merkataritza-zerbitzuetan, beherakada-joera 2000-2008 aldi osora hedatzen da.

Azken zortzi urteetan sektore publikoan eta guztiz pribatuan produkzio-modernizazioko prozesuetan parte-hartzeak beherakada handia izan du, baina gizarte-ekonomian neurri handi batean produkzio-jardueren modernizazio-prozesuari eusten zaio. Hala, produkzio-egokitzapeneko jardueretan parte hartzen duten zentroen proportzioa 2004ko % 32,7tik 2008ko % 30,6ra murriztu den arren, proportzio hori askoz handiagoa da oraindik ere gizarte-ekonomian 2000. urtean erregistratutako % 20,6a baino.

4.2.2.
Era berean, beherakada nabarmena ikusten da produktuen berrikuntzari dagokionez

Produktu-berrikuntzako ekintzetan parte hartzen duten EAEko 5 enplegu baino gehiagoko establezimenduen proportzioa 1996ko % 28,8tik 2004ko % 19,1era eta 2008ko % 13,6ra jaitsi da. Produkzio-aldaketen kasuan bezala, kasu honetan ere nabarmentzen da 2000-2004 aldiko gorakada behin-behinekoa zela, 2000ko zifra % 14,7 izanik.

Berrikuntza motaren araberako datu partzialek ere beherakada bat adierazten dute euskal zentroek aldaketa-dinamiketan duten parte-hartzeari dagokionez. Horrela, diseinuko berrikuntza 1996an zentroen % 13,5ean kokatu ondoren, % 12,1era murriztu zen 2004an, eta egungo % 8,6ra, 2000. urtean erregistratutako gutxieneko % 7,8a baino pixka bat gorago. Gauza bera gertatzen da produktu-gamari dagokionez, inplikaturiko zentroen proportzioa 1996ko % 15,2tik 2004ko % 12,7ra eta 2008ko % 9,4ra jaitsi baita, baina oraindik ere 2000ko % 7aren gainetik dago. 

Epe luzean beherakako joera harik eta deigarriagoa da produktu-berrikuntzaren beste eremu batzuetan. Horrela, material berrietako berrikuntzak (1996an zentroen % 9,4 zegoen eraginpean) beherakako joerari eutsi dio 2000-2004 aldian, % 6,5 inguruko zifretan, eta gutxieneko % 4,2ra iritsi da 2008an. Gainerako produktu-berrikuntzen kasuan, proportzioak beherakada etengabea izan du 1996az geroztik (1996ko % 6tik 2000ko % 2,7ra, 2004ko % 1,6ra eta 2008ko % 0,9ra).

Berrikuntza-prozesuetako parte-hartzearen beherakako joera ekonomiaren adar guztietan ikus daiteke, salbuespen bakarra energia-industria izanik. Azken adar horretan, 1996-2004 aldian berrikuntzako parte-hartzea etengabe murriztu zen, eta 2004-2008 aldian, aldiz, nabarmen gora egin du, berrikuntzak gaineratzen dituzten establezimenduen garrantzi erlatiboa % 17tik % 27,7ra igoz; zifra hori ez dago oso urrun 1996an erregistratutako gehieneko % 31,4tik. Horretaz gain, ekintza berritzaileak EAEren batez bestekoaren gainetik eragiten die ahal den jardun-eremu guztiei (diseinua, gama, produktua eta beste batzuk).

Ekintza berritzailearen beherakada orokorreko eta epe luzeko testuinguruan, manufaktura-industria da produktuen berrikuntzari dagokionez zentroen parte-hartzea gehien murrizten dela ikusten duen adarretako bat, 23,3 puntu jaitsiz 1996ko % 38,1etik egungo % 14,8ra. Metal-industrian, merkataritzan, ostalaritza eta konponketetan, eta garraio eta komunikabideetan beherakada 10-15 puntukoa izan da, baina manufaktura-industriaren berrikuntzako beherakada-maila handia beste adar batzuetan ere ikus daiteke, hala nola hezkuntzan, osasunean eta gizarte-zerbitzuetan (% 38,8tik % 11,7ra), eta merkataritza-zerbitzuetan (% 41,6tik % 21,3ra). Gainera, azken adar hori 1996-2008 aldian produktuen berrikuntza-ekintzetan inplikaturiko zentroen garrantzian etengabeko beherakada pairatu duen adar bakarra izateagatik nabarmentzen da.

Produktuen berrikuntzak eragin handiagoa du gizarte-ekonomian, establezimenduen % 25,9 baitago inplikatua, eta sektore publikoan eta gainerako sektore pribatuan, aldiz, % 12-13 inguruan kokatzen da zifra. Kasu guztietan zifrek 1996az geroztik beherakada handiak adierazten dituzten arren, gizarte-ekonomia da 2000-2004 aldian oro har ikusitako zifren errekuperazio-joera azken urteetan sendotu duen sektore bakarra. Izan ere, 1996-2000 aldian % 37tik % 14,4ra jaitsi ondoren, berrikuntza-ekintzak baliatzen dituzten zentroen proportzioa 2004ko % 19,8ra eta 2008ko % 25,9ra igo da euskal ekonomiaren produkzio-jardueraren eremuan.

4.2.3.
Euskal produkzio-zentroen kanpoko merkatuetarako irteerak behera egin du

Kanpoko merkatuetarako irekiera-maila txikiagoa, Europakora izan ezik

Euskal establezimenduen lurraldez gaindiko merkatuetarako irekiera-maila murriztu egin da 2008. urtean. Tokiko merkatuetara nolabaiteko atzerakada baten testuinguruan, jarduera nagusia –fakturazioari dagokionez– Lurralde Historikotik kanpo garatzen duten zentroen proportzioa 2004ko % 22,5etik 2008ko % 13,2ra jaitsi da. Jarduera nagusia EAEtik kanpoko lurralde-eremu batean garatzen duten zentroen proportzioa 2004an erregistratutako % 7,2tik 2008ko % 6ra murriztu da.

Lurraldez gaindiko eremuan nagusi ez den parte-hartzeari dagokionez ere, lurralde-eremutik kanpo presentzia duten zentroak gutxiengoa dira argi eta garbi, EAEko eta Espainiako merkatura irekiak dauden zentroen proportzioak behera egin baitu. Lehen kasuan, 2000-2004 aldian nabarmen hazi ondoren (% 12,8tik % 25,3ra), 2008an % 20,7ra murriztu da zifra; eta bigarren kasuan, 2000-2004 aldian % 11,1etik % 14,2ra igo ondoren, 2008an zifra % 13,1era jaitsi da. Horrela, merkatu horietan parte-hartzearen beherakada-joera hasi da berriz ere. Joera hori jada 1996-2000 aldian atzeman zen, eta, horren ondorioz, EAEko merkatuko presentziari dagokionez, esku-hartzeen mailak 1996ko mailen gertu kokatzen dira 2008an (1996an % 18,9, eta 2008an % 20,7), eta, are gehiago, urte horretako mailen azpitik Espainiako merkatuari dagokionez (1996an zentroen % 15,2 zeuden irekiak merkatu horretara, eta 2008an % 13,1).

Kanpoko eremuan, Europatik kanpoko merkatuan presentzia duten zentroen proportzioa 2004-2008 aldian % 1,6tik % 1,3ra murriztu da, baina oraindik ere 2000ko % 1aren gainetik dago; alderdi positibo nagusia da jarduera Europar Batasuneko eremuan zabaldu dela. Kasu horretan, merkatuan esku-hartzea duten establezimenduen proportzioa 2000ko % 2,6tik 2004ko % 3,1era eta 2008ko % 3,7ra igo da.

Lurraldez gaindiko merkatuetarako irekierari buruzko egungo datuen eta 2004. urteko datuen arteko konparaketan sakonduta, azpimarratu beharreko hainbat datu garrantzitsu daude jarduera-adarren araberako analisian, bereziki honako hauek nabarmenduta:

*
Beherakada nabarmenak ikusten dira euskal produkzio-zentroek Espainiako merkatuan duten parte-hartzearen ehunekoan, energia-industriari (% 51,2tik % 31,4ra) eta garraio eta komunikabideei (% 33,2tik % 20,5era) dagokienez; eta txikiagoak diren arren, beherakadak handiak dira ere metal-industrian (% 43,7tik % 40,3ra) eta merkataritza-zerbitzuetan (% 17,9tik % 12,3ra). Metal-industrian izan ezik, hain zuzen ere kasu horretan egonkortzeari buruz hitz egin daitekeelako, beste adar horietan ere nabarmen murriztu da Euskal merkatuan presentzia duten zentroen proportzioa, 2004-2008 aldian 10 puntutik gorako beherakadak izanik. Eraikuntzaren kasuan ere parte-hartzearen beherakada handia ikusten da EAEko merkatuan, inplikaturiko zentroen proportzioa 2004ko % 22,3tik 2008ko % 15,5era jaitsi baita. Espainiako merkaturako irteera, aldiz, % 7tik % 8,4ra igo da 2004-2008 aldian.

*
Merkatuko penetrazio-adierazleen beherakada handiak energia-industriara hedatzen dira Europako eremuan (% 15,9tik % 9,3ra), eta askoz ere mugatuagoak dira metal-industrian (% 18,9tik % 18,4ra) eta merkataritza-zerbitzuetan (% 2,9tik % 2,2ra). Hala ere, Europan presentzia duten zentroen proportzioak gora egin du garraio eta komunikabideen adarrean (% 6,3tik % 7,9ra), baita eraikuntzan ere (% 0,2tik % 1,2ra).


Kanpoko merkatuetan protagonismoa galtzeko joera Europatik kanpoko eremura hedatzen da energia-industriaren kasuan, partaidetza-beherakadak 1,5 puntutik gorakoak izanik hego-ekialdeko Asian, iparraldeko Amerikan eta gainerako munduan. Adar horrek presentziari eusten dio soilik erdialdeko eta hegoaldeko Amerikan, baina beherakako joera du, 2004ko % 3,9tik 2008ko % 3,6ra jaitsi baita. Bestalde, metal-industriak, oro har, bere presentzia sendotu du merkatu horietan. Hala ere, 2004-2008 aldian % 5,8tik % 4,9ra murriztu da erdialdeko eta hegoaldeko Amerikan, baina nolabait konpentsatuta dago Asiako zona batzuetan parte-hartzean izandako hazkundearekin. Hala, Txinan presentzia % 1,3tik % 2ra igo da, eta iparraldeko Amerikan eta gainerako munduan, oro har, ez da aldatu.

*
Adierazitako partaidetza-beherakadak gorabehera, manufaktura-industriak kanpoko irekitze-maila handitu du 2008an, Espainian presentzia % 24,4tik % 28,8ra igoz, eta Europan % 8,5etik % 9,2ra. Gainerako munduan ere presentzia handitu du, batez ere Amerikan. Horrela, manufaktura-industria da 2000-2004 aldian nagusitutako merkatuen irekitze-joerari argien eusten dion industria-adarra.

Jardun gutxiago nazioartekotze-prozesuan

Iraganean nazioartekotze-prozesuari loturiko esku-hartzeren bat garatu duten 6 enplegu edo gehiagoko EAEko establezimenduak guztizkoaren % 14 dira gaur egun; zifra horrek ere behera egin du 2004an erregistratutako % 15,5etik.

Hala ere, nazioarteko merkatuetara irekitzeko estrategiak definitzeko prozesuak aurrera jarraitzen du industrian, zentroen % 25,6 eraginpean hartuta (2004an % 23,4). Izan ere, kanpoko ekintza-ekimenak dituzten zentroen proportzioa 3 puntu baino gehiago hazi da metal-industrian eta energia-adarrean, manufaktura-industriaren nazioartekotze-adierazlearen beherakadarekin kontrastatuz. Zerbitzuen sektorean, aldiz, kanpoko ekintzak ia orokorrean murrizteko joera du, orain arte kanpora gutxi irten den adar baten kasuan izan ezik, hau da, bestelako zerbitzuen kasuan izan ezik. Beherakada deigarriena garraio eta komunikabideen adarrari dagokio, jardueraren nazioartekotze-ekimenak dituzten zentroen proportzioa 2004ko % 20,7tik 2008ko % 12ra jaitsi baita. Eraikuntzan, mailak oso zifra baxuetan mantentzen dira, kanpoan ekintzaren bat garatzen duten establezimenduen proportzioa % 5,2 ozta-ozta izanik.

Eremu horretan jarduera duten zentroek kanpoan hasitako jardun mota aztertuz gero, egiazta daitekeenez, azken urteetan eragin handiena izan duena merkataritza-misioetako partaidetza izan da, inplikaturiko 5 enplegu baino gehiagoko establezimenduen % 8,1arekin, 2004ko % 7,2aren oso gainetik. Zentroen % 6 inguruk parte hartu du enpresen arteko aliantzak sendotzean, baita merkataritza-sarea ordezkaritzen bitartez zabaltzean ere, kasu honetan 2004ko % 6,5aren oso gertuko zifren azpitik. Hortaz, atzerrian instalazio berriak jartzeari edo establezimenduak irekitzeari dagokionez, euskal produkzio-zentroen % 4,0k adierazi du iraganean horrelako ekintzaren bat egin duela. Aurreikuspenen arabera, ez dirudi jarduera horiek goranzko bilakaerarik izango dutenik; izan ere, gehienez hurrengo bi urteei begira, horien eraginak beheranzko joera izango dute, aztertutako establezimenduen % 3,7 eraginpean hartuz.

Atzerrian instalazio berriak sortzeak energia-industrian garrantzi handia izan duela ikusi da, zehazki, inplikaturiko 5 langile edo gehiagoko establezimenduen % 11,6arekin. Eta horren atzetik, alde handiarekin, zehazki % 5-6ko mailekin, metal-industria, merkataritza, ostalaritza eta konponketen adarrak eta merkataritza-zerbitzuak ditugu, eta manufaktura-industrian eta garraio eta komunikabideen adarrean, berriz, adierazlea % 4ra hurbiltzen da. 

2004-2008ko aldian, kanpoko merkatura bide horretatik ateratzearen inpaktua murriztu egin zen manufaktura-industrian, garraio eta komunikabideetan, merkataritza-zerbitzuetan eta bestelako zerbitzuetan, baina beste zenbait adarretan, aldiz, zifrek hazkunde handia ekarri zuten. Horrela, instalazio berrien sorkuntzak metal-industriako 5 langile edo gehiagoko zentroen % 2,6ari eragiten zion 2004an, eta gaur egun, ostera, % 6ari. Merkataritzan, ostalaritzan eta konponketetan, % 3,7tik % 5,3rako hazkunde gertatu zen, eta energia-industrian, berriz, % 10,6tik % 11,6rakoa. Alabaina, hurrengo bi urteei begira, kanpoko merkatuan zentro berriak irekitzeko aurreikuspenek egonkortzeko edota jaisteko joera izango dute oro har, salbuespen nabarmen bakar batekin: eraikuntzaren sektorea, hain zuzen ere; sektore horren kasuan, egungo % 0,9 baxua % 1,7ra igoko dela aurreikusten da.

Nabarmendu beharreko beste datu bat honako hau da: atzerrian instalazio berriak irekitzeko joera zabalduagoa dago sektore pribatuko gainerako alorretan gizarte-ekonomian baino (zentroen % 4,3 batetik eta iraganean % 2,5 bestetik, eta % 4 batetik eta % 2,8 bestetik aurreikuspen gisa hurrengo bi urteetarako). Aurrekoarekin alderatuz, gizarte-ekonomiak enpresa-aliantzetara jotzen du nazioartekotze-prozesuan (batetik, % 12,2, eta bestetik, sektore pribatuan % 5,5, eta enpresa publikoan % 3,1).


Hala ere, espazio-orientazio oso dibertsifikatuari eusten zaio

Azterketa 6 enplegu edo gehiago dituzten eta beren jardunean nazioartekotzeko gutxienez bi jardun mota biltzen dituzten establezimenduetara ekarrita, euskal enpresek kanpoko merkatura irteteko esparru gisa Europar Batasunak garrantzi handia duela egiazta daiteke. Aztertutako establezimenduen % 64,9k EBren esparrua du nazioarteko merkatuan hedatzeko ekimenentzako erreferentzia gisa; proportzio horrek, gainera, gorakada txiki bat ekarri du 2004ko % 62,6arekin alderatuta.

Dena den, euskal enpresen nazioarteko ekintza ez da Europar Batasunera mugatzen. Kontuan harturiko establezimenduen % 36,7k erdialdeko eta hegoaldeko Amerikan ere jarduten du, edo jardun nahi du. Proportzio hori oso antzekoa da Ipar Amerikarako (% 31,7). Zifrak Europar Batasunaren kasuan bezain handiak ez badira ere, argi dago euskal enpresen atzerriko jardun-esparrua ezin dela Europako esparru naturalera soil-soilik mugatu. Testuinguru horretan, esanguratsua da egiaztatzea erreferentziazko zifrek ere gorakada izan dutela 2004ko % 30,1ekin eta % 29,9arekin alderatuz.

Nabarmena da Amerikako jardun-esparruan enpresa-jarduerak geroz eta hedapen handiagoa izan duela, % 30 inguruko edota hortik gorako penetrazio-zifrekin energia-industrian, metal-industrian, eraikuntzan eta oro har, zerbitzuen sektoreko adar guztietan, garraio eta komunikabideen kasuan izan ezik, eta Ipar Amerikaren kasuan, merkataritzaren, ostalaritzaren eta konponketen kasuan izan ezik.

Europa eta Amerika alde batera utzita, partaidetza txikiagoa da gainerako lurralde-eremuetan, baina ez marjinala nahitaez. Nazioartekotze-estrategiaren barruan, azterturiko EAEko zentroen % 18,4 Asiako hego-ekialdera zabaldu da, % 19,5 Txinara eta % 24,2 munduko gainerako lekuetara; azken bi kasu horietan, aurreikuspena goranzkoa da 2004ko % 16,6arekin eta % 16,8arekin alderatuz. 

Lehiaren narriadura Espainian eta Europan

Espainiako merkatuan, konparatiboki beren maila teknologikoa konkurrentziarena baino handiagoa dela usten duten euskal establezimenduen ordezkarien kopurua maila txikiagoan daudela uste dutenen kopurua baino handiagoa da oraindik ere 2008an (establezimenduen % 22,6 eta % 9,4, hurrenez hurren). Hala ere, eremu lehiakor horretan, maila teknologiko positiboa adierazten duten zentroen eta maila negatiboa adierazten dutenen arteko puntu positiboen aldea 2004ko 19,6 puntutik 2008ko 13,2ra murriztu da. Desabantailako egoeran dauden establezimenduen zifrak 2008an, funtsean, aldatu ez diren arren (% 9,4, eta 2004an % 9,6), maila teknologikoari dagokionez abantailako egoeran daudela adierazten duten establezimenduen proportzioak behera egin du % 29,2tik % 22,6ra.

EAEren aldeko diferentzialaren murrizketak Espainian oso indar handia dauka (10 puntu baino gehiago) garraio eta komunikabideen, merkataritza-zerbitzuen, eta hezkuntza, osasuna eta gizarte-zerbitzuen adarretan, eta bereziki deigarria da bestelako zerbitzuen eta eraikuntzaren adarretan ere (6,5-7 puntuko beherakada). 

Eraikuntzan eta zerbitzuetan oro har ikusten den Espainiako merkatuko abantaila teknologikoa galtzeko prozesua manufaktura-industrian ere ikus daiteke; horrela, 2004an EAEko zentroen aldeko abantaila diferentziala 16,2 puntukoa zen, eta 2008an 2,4 puntukoa. Metal-industrian, aldiz, diferentzial positiboa 28tik 31,3ra igo da erreferentziazko laurtekoan, eta joera hori harik eta nabarmenagoa da energia-industrian (aldeko 16,1 puntutik 28ra).

Kanpoko merkatuan, aldiz, maila teknologiko hobetu egin da


Lehiakortasun ezberdin batean oinarrituta Europan

Euskal lehiakideentzat egoera korapilatsuena Europan gertatzen da. Europar Batasunean, zentroen % 13,1 abantaila teknologikoko posizioan dago, eta % 19,3, aldiz, desabantailako egoeran. Diferentzial negatiboari eusten zaion arren, Europako merkatuan ere egoera hobetu egin da azken lau urteetan. Horrela, 2000-2004 aldian diferentzial negatiboa -11,6 puntutik -14,7 puntura igo ondoren, 2008an -6,3 puntura murriztu da. Kasu horretan, oso garrantzitsua da desabantailako egoeran lehiatzen diren zentroen proportzioan izandako beherakada, 2004ko % 27,1etik 2008ko % 19,3ra jaitsi baita. Izan ere, abantailako egoeran kokatzen diren produkzio-zentroen garrantzia oso gutxi handitu da (% 12,4tik % 13,1era).

Euskal ekonomiaren jarduera-adar gehienetan, azkenaldiko bilakaerak diferentzial teknologiko negatiboa nabarmena murriztea ekarri du Europan. Lehiakortasunaren alde negatiboan kokatuz gero, adar batzuk nabarmendu egiten dira 2008an Europako merkatuan aldeko egoeran dauden zentroen proportzio handiagoa izateagatik. Horrela, 2004ko zifra negatiboak atzean utzi, eta 3,5 puntuko aldeko diferentziala lortzen da metal-industrian, 7,9 puntukoa garraio eta komunikabideetan, eta 10,8koa energia-industrian. Epe luzean, alde handiarekin nabarmentzen da 1996-2004 aldian industria eraginpean hartzen zuen lehiakortasunaren narriadura-prozesua 2008an apurtu izana.

Adierazitako hobekuntza gorabehera, euskal ekonomiaren adar gehienek Europan oraindik errealitate teknologiko desabantailatsuei aurre egin behar diete. Desabantailako egoerek bereziki honako lau adar multzo hauetan dute eragina: manufaktura-industria (-12,3 puntu), eraikuntza (-14,1), hezkuntza, osasuna eta gizarte-zerbitzuak (-24,1), eta bestelako zerbitzuak (-18,8). Manufaktura-industrian izan ezik, bertan industria-sektorearen posizioaren hobekuntza baliatuta kontrako diferentziala 2004ko 32,3 puntuetatik jaitsi baita, adar horietan guztietan lehiakortasunaren narriadura-posizioa nabarmen handitu da azken lau urteetan.


Baina abantailatsuagoa Europatik kanpo

Desabantaila teknologikoko egoeran dauden establezimenduen eraginari egotz dakiokeen diferentzial negatiboa 2000-2004 aldian -3,6 puntutik -11,6 puntura handitu ondoren, egungo egoerak euskal establezimenduen aldeko aldaketa ekarri du, abantailako lehiaren aldeko 4,6 punturekin. Aldaketaren funtsezko oinarria da desabantailako egoeran lehiatzen direla adierazten duten zentroen proportzioa % 27,1etik % 16,5era murriztu dela 2004-2008 aldian. Hala ere, abantaila teknologikoko posizioan daudela adierazten duten establezimenduen proportzioa ere handitu egin da (% 15,5etik % 21era erreferentziazko laurtekoan).

Europatik kanpoko nazioarteko merkatuan EBren eremuan baino handiagoa da 2008an abantaila teknologikoko posizioa adierazten duten adarren kopurua. Zifra 3,1 puntu positibotan kokatzen da eraikuntzan, eta aldeko 9-9,5 puntuko mailara iristen da merkataritzan, ostalaritza eta konponketetan, eta garraio eta komunikabideetan. 14,8 puntuko diferentzial positiboarekin, zifra altuena metal-industriari dagokio. Adar horien guztien bilakaera positiboa kasu guztietan deigarria da 2004-2008 aldian.

2008an 5-7 puntu inguruko aurkako lehiakortasun-diferentziala izateagatik nabarmentzen diren arren, azkenaldiko bilakaerak lehiakortasun-diferentzial negatiboaren murrizketa handia ekarri du ekonomiaren beste adar batzuetan. Horrek eraginpean hartzen du gainerako euskal industria (-25,1etik -5,7ra energia-industrian, eta -12,7tik -7,2ra manufaktura-industrian), baita merkataritza-zerbitzuak ere (-19,1etik -5,5era). Hala ere, 2000. urteko egoeran nagusitzen zen lehiakortasun-pertzepzio oro har positiboa ez da errekuperatu energia-industrian, ezta merkataritza-zerbitzuetan ere.


Paradoxa batzuk industria-sektorean

Ikuspegi a priori nahiko paradoxikoan bada ere, datuek adierazten dute nazioarteko testuinguruan euskal ekonomiaren lehiakortasunaren narriadura-prozesuak norabidez aldatzeko joera duela; prozesu horren alde negatiboak etengabe hazi ziren 1996. urteaz geroztik (1996an diferentziala -9,1 puntukoa zen Europar Batasunarekiko, eta -0,5 puntukoa gainerako munduarekiko), baina are nabarmenagoak egin ziren 2000-2004 aldian. 2008an, desabantailako lehiakortasun-egoeren eragina murriztu egin da Europan, eta gainerako kanpoko merkatuetan norabidea aldatu egin da euskal enpresen alde. Neurri handi batean, desabantailako egoeran lehiatzen diren establezimenduen garrantzi erlatiboaren beherakada handiak bultzatu du aldaketa hori, baina baita EAEko zentroen lehiakortasun-potentziala hobetuta ere, bereziki Europatik kanpoko merkatuan.

Alabaina, 2004-2008 aldian ikusitako lehiakortasun-potentzial teknologikoaren errekuperazioak, neurri batean, laurteko horretan plantilletan gertatutako egokitzapen-prozesuekin du zerikusia; egokitzapen horiek enplegu-galera ekarri dute industria-eremuan. Izan ere, egokitzapen-prozesu horiek, neurri batean, euskal ekonomiaren kanpoko posizioak 2000-2004 aldian pairatutako narriaduraren ondorio dira, batez ere ekonomiaren hazkunde-prozesua moteltzearen testuinguruan. Egokitzapenaren ondoren, euskal establezimenduen lehiakortasun-posizioa, paradoxikoa bada ere, 2004an baino askoz hobea da 2008an.

4.3.
Azpimarratu beharreko beste alderdi batzuk

4.3.1.
Establezimenduen tamainarekin lotutako mugak

Euskal ekonomiak modernizazio-prozesuan gainditu behar dituen mugetako askok tamaina txiki eta ertaineko zentroak nagusi diren enpresa-egitura batekin dute zerikusia. Zentzu horretan, egiazta daiteke modernizazio-ekintzetan parte hartzeko joera argi eta garbi murrizten dela establezimenduetan enpleguen kopurua murrizten den heinean.

Honako hauek dira 10 langile baino gutxiagoko zentroentzako inplikazio nagusiak:

*
Zentroen prestakuntzarako sarbide minoritarioa (3 langile baino gutxiagoko zentroen % 20,5 eta 3-9 enpleguko establezimenduen % 39,3); sarbide hori nagusi da gainerako zentroetan.

*
Zentroen proportzio handi batek ez du jardueraren informatizaziorik (mikroestablezimenduen % 16,3 eta 3-9 enpleguko zentroen % 38,9); gainerako zentroetan ia ez da horrelakorik gertatzen.

*
Zentroen ehuneko txiki batek ditu web-orriak (3 langile baino gutxiagoko zentroen % 11,3, eta 3-9 langileko zentroen % 29,3); baliabide horrek pixkanaka unibertsalizatzeko joera du gainerako establezimenduetan.

Mugak 50 langile baino gutxiagoko zentroetara zabaltzen dira, eta kasu batzuetan 100 langile baino gutxiagokoetara, honako kasu hauetan:

*
I+Gko eremuan esku-hartzeak dituzten 100 langile edo gehiagoko zentroen gehiengoa gorabehera, proportzioa % 31,7ra jaisten da 50-99 langile zentroetan, eta % 20aren azpiko zifretara 50 enplegu baino gutxiagoko zentroetan.

*
Azken lau urteetan produkzio-prozesuetan aldaketak egin izanak 6-9 enpleguko zentroen % 11,8 hartzen du eraginpean bakarrik, eta egoera horretan dauden 10-49 enplegukoen % 15,1. Zifrak 50-499 langileko zentroen % 23-25era iristen dira, eta % 30 inguruko zifretara 500 enplegu baino gehiagoko establezimenduetan.

*
Produktuen berrikuntza-ekintzak biltzen dituzten zentroen proportzioa % 15 edo gutxiago da 50 langile baino gutxiagoko zentroetan, % 21,4-26,5 inguruko zifretara hazten da, aldiz, 50-249 enpleguko establezimenduetan, % 33,3ra 250-499 langileko zentroetan, % 38,9ra 500-999 enpleguko zentroetan eta % 47ra 1.000 enplegu baino gehiagokoetan. 

*
Ingurumen-inbertsioko ekintzak dituzten establezimenduen proportzioa 10 langile baino gutxiagoko zentroetan % 20 edo txikiagoa da, eta proportzioa oraindik ere % 35,1 da 50-99 enpleguko zentroetan. 100 enplegu edo gehiagoko zentroen kasuan zifra % 50 inguruan edo horren gainetik kokatzen da.

Adierazitako mugek fabrikazioko eta informazio-tratamenduko teknologia berriak baliatzeko gaitasunean ere eragina dute, eta produkzio-gaitasunaren bilakaeran erabakigarriak dira. Produkzio-mailetan ahalmen hazkorra duten zentroen eta ahalmen beherakorra dutenen proportzioen arteko diferentzialari dagokionez, 6-9 langilekoetan 31,4 puntu positibo izatetik 10-49 langilekoetan 36,7 puntutara aldatu da; zifra horiek 47-50 puntu dira 50-499 langile dituztenetan, eta 65 ingurukoak edo 65etik gorakoak 500 enplegu edo gehiago dituztenetan. 

Muga horiek, era berean, lurraldez gaindiko merkatuetara sartzeko gaitasun txikiagoa ekartzen dute. Horrela, euskal merkatuan presentzia % 15,8ra mugatzen da 3 langile baino gutxiagoko zentroetan, eta zentroen % 8,6k garatzen du jarduera Espainiako merkatuan (zifrak % 29 eta % 19,4 dira 3-9 enpleguko establezimenduen kasuan). 10-49 langileko establezimenduetan, aldiz, zentroen presentzia esanguratsua ikusten da nazioartekoak ez diren toki-eremuaz gaindiko merkatuetan, beti % 40 baino handiagoa. Are gehiago, aztertutako establezimenduen % 14,1ek presentzia dauka Europar Batasuneko merkatuan, argi eta garbi 10 enplegu baino gutxiagoko zentroetan erregistratutako % 5aren gertuko edo azpiko mailen gainetik. Hala ere, merkatu horietan presentzia 50 langile baino gehiagoko zentroena baino askoz txikiagoa da. Azken horien kasuan, zentro gehienek parte-hartze aktiboa dute autonomia-erkidegoko eta Espainiako merkatuetan, eta, gainera, presentzia esanguratsua dute Europar Batasunean eta Europatik kanpoko nazioarteko merkatuetan; are gehiago, presentzia hori geroz eta handiagoa da zentroen tamaina handitzen den heinean.

Bestalde, aztertutako mugak tamaina txikiagoko establezimenduen presentzia handiagoa den ekonomiaren sektoreetara iristen dira, bereziki sektore pribatuan eta zerbitzuen sektorean.

Baina hobetzeko aukera handiekin

Hala ere, alde horiek gorabehera, ez dugu ahaztu behar tamainarekin lotutako egiturazko mugek ez dutela eragozten establezimendu txiki eta ertainen egoeraren hobekuntzan sakontzea. Zentro horien egoeran azkenaldian izandako gorakada batzuek egiaztatzen dute hori:

*
Prestakuntza-ekintzak garatzen dituzten establezimenduen proportzioa modu nabarmenean handitu da azken urteetan zentro txikienetan, eta tamaina handiko edo ertaineko zentroen kasuan, aldiz, 2000. urteaz geroztik eta, kasu batzuetan, 1996az geroztik, joera egonkortzekoa edo beheranzkoa izan da. Hala, erreferentziazko proportzioa 2000ko eta 2004ko % 16 inguruko zifretatik 2008ko % 20,5era igo da 3 langile baino gutxiagoko establezimenduetan. 2000-2004 aldian % 33,6tik % 31,2ra jaitsi ondoren, 3-9 langilekoetan, % 39,3raino igo da.

*
Oro har, eskuragarri dauden datuen arabera, informatizazio-prozesuak zentro txikienetan ere goranzko joera hartu duela esan dezakegu. Horrela, 3-9 langileko establezimenduetan, 2004-2008 aldian, guztiz informatizatutako zentroen proportzioa % 37,9tik % 47,7ra igo da. Produkzio-eremuan, informatizazioaren eragina zentroen % 45,7tik % 57ra igo da 2004-2008 aldian.


3 langile edo gehiagoko establezimenduen kasuan, % 38,9 oraindik informatizazio-prozesuetatik kanpo dago, eta zifra hori etengabe murriztu da 1996ko % 74,8az geroztik. Horretaz gain, produkzio- eta kontabilitate-arloen informatizazioan hobekuntza handiak ikusten dira, 2004-2008 laurtekoan % 30,8tik % 42,3rako eta % 36,4tik % 46,1erako hazkundeekin, hurrenez hurren.

*
Web-orrien erabilera ere handitu egin da, 2000ko % 13,6tik 2008ko % 29,3ra, 3-9 langileko establezimenduetan. Oraindik indar mugatua duen arren, 3 langile baino gutxiagoko zentroen bilakaerak antzeko joerak erakusten ditu, web-orrien erabilera % 2,1etik % 11,3ra igo baita 2000-2008 aldian. Eremu horretan, modu berezian nabarmentzen da 10-49 langileko zentroetan egindako ahalegin handia, web-orria duten zentroen proportzioa 2000ko % 31,1etik 2008ko % 64,9ra igo baita.

*
Hala ere, 2000. urteari dagokionez, 50 langile baino gutxiagoko zentroak dira, 100 langiletik gorakoekin batera, I+Garen erabilera-prozesuan etengabeko aurrerapena esanguratsuak egiten dituzten bakarrak. Establezimendu txikiagoetan, I+Gko ekintzak biltzen dituzten zentroen proportzioak gora egin du epe luzean (2000ko % 9,7tik 2008ko % 14,5era 6-9 enpleguko zentroetan, eta % 13,9tik % 19,4ra 10-49 langilekoetan).

*
Zentro txikienak dira, era berean, ingurumen-inbertsioen arloan hedatzeko joerari eusten dioten gutxienetakoak. Hala, parte-hartzea 2 puntu baino gehiago hazi da 2004-2008 aldian 50 enplegu baino gutxiagoko zentroetan (% 17,7tik % 20,1era 10-49 langilekoetan, eta % 11,8tik % 15,3ra 6-9 enplegukoetan).

Hortaz, tamaina txikiko establezimenduei zuzendutako ekintza publikoak erabakigarriak izan daitezke. Esate baterako, erakundeen diru-laguntzen aplikazioan politika orekatuago batek prestakuntzarekiko sarbidearen adierazleetara hurbiltzea erraztu ahal izango luke, kontuan hartuta diru-laguntza horien erabilera-mailak gaur egun tamaina handiagoko establezimenduen aldeko joera erakusten duela
.

4.3.2.
Lurralde-ezberdintasunak

Modernizazioaren eta kanporako irekieraren adierazleei dagokienez, Lurralde Historikoen bilakaera desberdinarekin lotutako alderdi batzuk ere kontuan hartu behar dira atal honetan.

Narriadura konparatiboa denboran Araban eta espazioan Gipuzkoan

Testuinguru horretan, modu berezian nabarmentzen da Araban izandako narriadura. Lurralde horretan, modu nabarmenean murriztu da 2004-2008 aldian adierazleen maila zentroek I+Gko jardueretan duten parte-hartzeari dagokionez (% 23,3tik % 18,7ra), ingurumen-inbertsioei dagokienez (% 28,2tik % 19,8ra), produkzio-prozesuen egokitzapen-ekintzei dagokienez (% 36,4tik % 9,3ra), eta produktu-berrikuntzak egiteari dagokionez (% 30,9tik % 9,9ra). Gauza bera gertatzen da kanpoko merkatuetarako sarbide-adierazleei dagokienez; izan ere, esate baterako, nazioartekotze-estrategietan parte-hartzea zentroen % 19,8tik % 12,3ra jaitsi da 2004-2008 aldian. Bilakaera hori ez dator bat lurralde horrek gako-alderdi batzuetan mantendu duen nagusitasunarekin, hala nola informatika-jarduerak egiteari dagokionez.

Beherakako joera Gipuzkoako alderdi batzuetan ere ikus daiteke. Esate baterako, Gipuzkoan 2004-2008 aldian beherakada bat gertatu da guztiz informatizatutako zentroen proportzioan, 2008an EAEko maila baxuenetan kokatuz, % 24,1 (Bizkaian % 26,3 eta Araban % 33,9). Konparatiboki, Gipuzkoako egoera txarrenak web-orrien erabilerari buruzko adierazlean ikus daiteke, inplikaturiko zentroen proportzioa % 16,7 ozta-ozta baita (Bizkaian % 19,2 eta Araban % 23,2). Era berean, Gipuzkoa azken posizioan kokatzen da kalitate-sistemen ziurtapenari dagokionez (% 34, Araban % 37, eta Bizkaian % 37,1). 

2004-2008 aldian, Gipuzkoan, beherakada nabarmenak izan dituzten beste eremu batzuk dira produkzio-egokitzapeneko prozesuak edo produktuen berrikuntza, inplikaturiko zentroen proportzioa 2004ko % 28,3tik 2008ko % 16,8ra jaitsi baita lehen kasuan, eta % 21,7tik % 16,5era bigarren kasuan. Produkzio-zentroek I+Gko jardueretan parte hartzeari dagokionez, 2004-2008 aldian Gipuzkoaren posizioa hobetu den arren (% 16tik % 18ra igo da), aldi berean EAEko 2008ko maila baxuena du. Gauza bera gertatzen da ingurumen-inbertsioari dagokionez, 2000-2008 aldian % 11tik % 18,8ra igo den arren. Azkenik, Araban bezala, 2008an kanporako irteera-maila txikiagoa izateagatik nabarmentzen da Gipuzkoa ere, nazioartekotzera bideratutako ekintzen eragina zentroen % 16,9tik % 15,2ra jaitsi baita 2004-2008 aldian.

Bizkaiko egoera hobetu da

Oro har, gorakadak dira Bizkaiaren azkenaldiko bilakaeraren ezaugarri nagusia, hain zuzen ere lurralde horretan lehiakortasunari eta kanporako irteerari buruzko adierazle gehienak hobetu egin baitira 2004-2008 aldian, askotan konparatiboki atzerapen-egoera batetik abiatuta bada ere. Bizkaia lehen postuetan kokatzen da I+Garen parte-hartzeari dagokionez (% 19,7, 2000ko % 14,1arekiko etengabeko gorakadan) edo ingurumen-inbertsioari dagokionez (% 20,6, 2000ko % 8,9arekiko hazkunde-prozesuan argi eta garbi). Bestalde, Bizkaia dugu nazioarteko merkatuetara irekitzeko goranzko aurreikuspenari eusten dion lurralde bakarra. Horrela, 2004an kanpoko merkatuetara irtetera bideratutako jarduerak garatzen dituzten zentroak % 13,1 izatetik 2008an % 13,8 izatera aldatu dira, hurrengo bi urteetan % 15eko handiagotze-aurreikuspenarekin. Alabaina, 2004an Bizkaia zen kanpoko merkatura gutxien irekita zegoen lurraldea, eta 2004arekin alderatuz, funtsezkoari eutsi dio 2008an, hots, kanpoko merkaturako irekitze-maila baxuari. Bizkaia salbuespena da, eta beraz, EAEko establezimenduak kanpoko merkatura irekitzeko prozesuek izandako beherakada garrantzitsua ez du irudikatzen.

Horretaz gain, EAEko gainerako lurraldeen kasuan bezala, produkzio-egokitzapeneko prozesuetan partaidetzaren beherakada pairatu du Bizkaiak, eta, gainera, 1996az geroztik adierazleen mailan etengabeko beherakada ikusi duen lurralde bakarra da. Horrela, Bizkaian produkzio-modernizazioko ekintzetan parte hartzen duten zentroen proportzioa 1996ko % 37,3tik 2000ko % 23,5era, 2004ko % 17ra eta 2008ko % 14,6ra jaitsi da. Gauza bera gertatzen da produktu-berrikuntzen parte-hartzeari dagokionez; izan ere, arlo horretan adierazlea 2000ko % 14,8tik 2004ko % 13,2ra eta 2008ko % 12,9ra jaitsi da, kasu guztietan 1996ko % 28,4aren oso azpitik.

5.
2008ko KRISIALDIAREN ERAGINA

5.1.
Finantza-krisialdiaren aurreko enpleguaren hazkunde eta/edo beherakadaren mugen adierazpenak

5.1.1.
Premietara doituagoak dauden plantillak

2008ko enplegu-saldoek egonkortzeko joera bermatzen dute

Txostenaren 1. kapituluan aipatutako hazkunde-erritmoen beherakako joera 2008. urtean bermatu da. 2008ko urtarrilaren 1etik urriaren 31ra bitarteko aldian enpleguan izandako alten eta bajen dinamikaren saldoa aztertuta egiazta daitekeenez, saldo positiboa (urte horretako urrian zegoen enpleguaren % 1,4), zalantzarik gabe, denboraldi berean 2004an erregistratutako % 1,6 eta 2000ko % 3,5 baino txikiagoa da. 2008ko datuak 1996an erregistratutakoa gainditzen du bakarrik, urte horretan % 1,1 izan baitzen.

2008ko enplegu-saldoen beherakadak EAEko okupazio-dinamikarekin lotutako adierazle batzuen okerragotzearekin du zerikusia. Horrela, soilik altak dituzten zentroen proportzioak 2000-2008 aldian behera egin du etengabe (2000ko % 5,1etik 2004ko % 4,3ra eta 2008ko % 3,9ra; nolanahi ere, 1996ko % 3,1aren gainetik), baina soilik bajak dituzten zentroen ehunekoa 2000ko % 3,4tik 2004ko % 3,9ra eta 2008ko % 4,5era igo da, eta 2008an gainditu da lehenengo aldiz 1996ko maila (% 4,2). Hortaz, 2008an berriz ere atzeman da 1996an detektatutako egoera, soilik bajak dituzten establezimenduen proportzioa enpleguan soilik altak dituztenen proportzioa baino handiagoa baita.

Aldi berean, krisialdian edo egokitzapen-prozesuan dauden establezimenduen -hots, enpleguan soilik bajak dituztenak- eragin negatiboak gora egin du, soilik altak (edo altak eta bajak) dituztenekin alderatuta. 2008an, soilik bajak dituzten establezimenduetan ikusitako bajek % 57,4an konpentsatzen dute alta motaren bat duten establezimenduetan enplegu berri garbia sortzearen eragina, 2004an erregistratutako % 50,7 gaindituz eta 1996ko % 64,1 baino pixka bat beherago. 2004ko eta 2008ko erregistroak, bi kasuetan % 50 baino handiagoak, argi eta garbi aldentzen dira 2000. urteko % 22,4tik.

2008ko adierazleek euskal produkzio-zentroetako enplegu-dinamikan bereziki kezkagarria zen eta 2004an ikusten zen joera finkatu dute. Alten eta bajen arteko saldoa oraindik ere orokorrean positiboa den arren, enpleguari dagokionez emaitza negatiboak dituzten establezimenduen eragina EAEko okupazio-hazkundearen ikuspegi globalen gainean oso handia da 2004az geroztik, eta gainera goranzko joera du 2008an.

Plantillen mailaren goranzko ikuspegiaren agortze-testuinguru batean

Ikusitako bilakaera, neurri batean, EAEko establezimenduen plantillen mailan eta osaeran egokitzapen handiago baterako joerarekin lotzen da. EAEko 5 enplegu baino gehiagoko establezimenduetan, plantilla egokitzat jotzen duten zentroen proportzioa 1996ko % 72,9tik 2000ko % 74,6ra, 2004ko % 78,6ra eta 2008ko % 80,6ra igo da. Horrela, portzentajezko 7,7 puntu hazi da 1996-2008 aldian beren plantilla premietara egokitzen dela uste duten establezimenduen ehunekoa, eta, aldi berean, plantillaren osaera aldatuta edo aldatu gabe, horren bolumena aldatu behar dutela adierazten dutenen ehunekoa, aldiz, murriztu egin da (1996ko % 22,2tik eta 2000ko % 19,7tik 2004ko % 15,8ra eta 2008ko % 15,3ra). 

Hala ere, 2008an, EAEko produkzio-zentroek adierazitako premietatik ondorioztatutako plantillen egokitzapenaren inplikazioek zifra negatiboak ekarri dituzte lehen aldiz. Ondoriozko enplegu-saldoak (2000-2004 aldian 14.262 izatetik 9.156 izatera igaro zen), 2008an, jadanik, 2.059 enplegu garbiren aurreikusitako galtzea ekarri zuen. Zifra horrek adierazten du EAEn 5 langile baino gehiagoko establezimenduetan galduko liratekeen enplegu garbien kopurua, betiere plantilla idealaren eredura hurbiltzeko ikuspegiarekin establezimendu horiek lanpostu kopurua egokitzen badute.

Adierazitako emaitza negatiboa hainbat faktoreren ondorioa da. Plantillen egokitzapen handiagoaren ondorioz, alde batetik aurreko urteetan jada atzemandako lanpostu berrien sorreraren beherakada-ikuspegia bermatzen da, 2000. urtean 18.862 enplegu izatetik 2004an 16.551 enplegu eta 2008an 13.008 enplegu izatera aldatuz. Baina elementu esanguratsuena da, egokitzapen negatiboei buruzko zifrak ikusita, 2000. urtean 4.600 lanpostuko enplegu-galerak izatetik 2004an 7.395ekoak eta 2008an 15.067koak izatera aldatu dela.

Mende berriaren lehen hamarkadan, beraz, datuek adierazten dute euskal produkzio-zentroetan enplegu berri garbia sortzeko gaitasuna pixkana agortu dela, denboran zehar murrizten ari den okupazioaren hobekuntza-potentzialarekin. Ekonomiaren eremu batzuetan, prozesu horren ondorio da 2008an plantillen mailan beherakako egokitzapen-aurreikuspena izatea, egungo okupazioaren beherakada garbiko ikuspegiarekin.

5.1.2.
2008an eragin handiena pairatu duten jarduera-eremuak

Enpleguaren hedapenaren ikuspegi orokorrak agortzea, lanpostuen kopuruan lehen beherakada-adierazpen batzuekin batera, bereziki deigarriak izan dira 2008an honako jarduera-eremu hauetan:

Sektore pribatua

Sektore pribatua da 2008an ikusitako ekonomiaren moteltzearen eragin handiena pairatu duena, eta alten eta bajen arteko saldoek 2000. urteaz geroztik mantendu den beherakada-joera adierazten dute (2000ko % 3,5etik 2004ko % 1,4ra eta 2008ko % 0,8ra jaitsi dira; zifra horrek 1996an erregistratutako % 0,3 gainditzen du bakarrik). Era berean, azken urteetan gizarte-ekonomian hedapen-erritmoa ere murriztu egin da; hain zuzen ere, sektore horretan enpleguaren saldo positiboak 1996ko % 2,7tik 2004ko % 5,8ra eta 2008ko % 6,1era igo ziren. Hala ere, gizarte-ekonomiak 2008an % 2ko saldo positiboa adierazi du, gainerako sektore pribatua argi eta garbi gaindituz.

EAEko enpleguaren hazkunde orokorraren moteltzea, errealitatean, askoz handiagoa izango litzateke 2008an sektore publikoaren izandako bilakaera gertatu ez balitz. Ikusitako hazkunde handiagatik nabarmentzen da sektore hori, hain zuzen ere 2008ko saldo positiboa % 7,1 izan baita, 2004ra arte erregistratutako beherakada-joera apurtuz. Beherakada horren ondoriozko saldo positiboa 1996an % 5,9 zen eta 2000. urtean % 2, eta 2004an, are gehiago, bilakaera horrek galera garbiak ekarri zituen, alten eta bajen arteko saldo negatiboa urte horretan % 0,6 izanik.


Industria, batez ere manufaktura-industria

Industriaren ezaugarri nagusia izan da 2000. urteaz geroztik alten eta bajen arteko saldo positiboak orokorrean etengabe murriztu direla, 2000. urtean saldoa % 4,2 izatetik egungo % 0,4 izatera aldatuz. Beherakada-joerak adar guztiak hartzen ditu eraginpean, baita metal-industria ere. Adar horretako enplegu-saldo positiboen mailak oso antzekoak dira 2004. eta 2008. urteetan (% 0,9 eta % 1), baina 2000ko % 5,1arekin eta 1996ko % 4arekin alderatuta nabarmen jaitsi dira.

Hala ere, industrian manufaktura-adarraren bilakaera negatiboa da gehien nabarmentzen dena. Era berean, industriaren adar hori mende berriaren lehen urteetan saldo positiboetan izandako beherakada handiagatik nabarmentzen da ere, 2000ko % 4,0tik 2004ko % 1,1era jaitsi baitziren. Baina, gainerako industria-adar handien kasuan ez bezala, beherakada-joera horrek ekarri du enpleguaren saldoa negatiboa izatea 2008an, % 1,4 baita.

Bestalde, industria da plantillak egokitzeko premiak azken urteetan goranzko joera izan duen jarduera-eremu gutxienetako bat, beren plantillen bolumena aldatu beharko luketen zentroen ehunekoa % 18,9tik % 21,2ra hazi baita 2004-2008 aldian. Egokitzearen ondorioa enpleguaren beherakada handia izango litzateke, aurreikusitako saldo negatiboa 6.354 lanpostu garbikoa izanik. 2000-2004 aldian lanpostu berriak sortzeko potentziala murriztu egin zen industrian, 2000. urtean aurreikusitako lanpostu berri garbien kopurua 4.800 izatetik 2004an 1.064 izatera aldatuz, eta enpresek 2008an proposatutako plantillen egokitzeak sektoreko lanpostuak murriztea ekarriko luke.


Neurri txikiagoan, eraikuntza

2000. urteaz geroztik, zerbitzuetakoak ez diren adarretan alten eta bajen arteko saldo positiboen funtsezko beherakada-joerak eraikuntza ere eraginpean hartu du. Sektore horretan eta manufaktura-industrian 2008an enplegu-saldoak negatiboak badira ere (% -0,8), sektore horren berezitasuna da errealitate hori jada ikus zitekeela 2004. urtean, urte hartako saldoa % -0,1 baitzen.

Eraikuntzaren kasuan, alabaina, plantillen bolumena egokitzeko premiak ez dira gaur egun industrian bezain handiak. Sektore horretan egokitzeko premiak 2000. urtean zentroen % 12,6 izatetik 2004an % 15,2 izatera aldatu ziren, eta 2008an plantillen bolumena aldatzeko premiak dituzten zentroen proportzioa berriz ere % 12,3ra jaitsi da
. Izan ere, eraikuntzan 2008aren amaieran produkzio-zentroetan enpleguaren hazkunde positiborako aurreikuspena mantendu da, enpresek proposatutako plantillen egokitzea aplikatuz gero 997 lanpostu berri sortzeko aukera izanik, hau da, 2000ko 1.911 lanpostuen eta 2004ko 2.277 lanpostuen azpitik.


Eta bestelako zerbitzuak, sektorearen beste adar batzuetan hazkundearen moteltzearekin

2000ko % 3,0tik 2004an eta 2008an % 2 baino zifra pixka bat baxuagoetara murriztu den arren, alten eta bajen arteko saldo positiboa oraindik esanguratsua da zerbitzuetan 2008an. Hain zuzen ere, sektore horretan, plantillak egoera ideal batera hurbiltzearen ondoriozko enpleguaren hazkunde-ikuspegiak oso onak dira. Horrela, 2008an 3.299 enplegu garbi sortzeko ahalmena izango luke zerbitzuen sektoreak, baina halere, 2004ko eta 2000ko enplegu garbiaren zifrekin (5.815 eta 7.550, hurrenez hurren) konparatuz gero, beheranzko joeran.

Zerbitzuen sektorean, 2008an enplegu-sorrerako maila handiei eusteak zerikusia du, neurri handi batean, hezkuntza, osasuna eta gizarte-zerbitzuen adarretan eta, neurri txikiagoan, garraio eta komunikabideen eta merkataritza-zerbitzuen adarretan urte horretan ikusitako errekuperazioarekin. Adar horien goranzko errekuperazioak 2004an dinamika hedakorragoa izan zuten adar batzuen enplegu-saldo positiboen funtsezko beherakada konpentsatzen du, hala nola merkataritza, ostalaritza eta konponketen adarretan. Baina bilakaera problematikoena bestelako zerbitzuen adarrari dagokio; izan ere, sektore horretako hazkunde-mailak % 1,2 hazi ziren 1996an, eta 2000. eta 2004. urteetan % 4,5 inguruko saldo positiboa izan dute, baina azkenean, 2008an % -4,4ko saldo negatiboa dute.

Bestelako zerbitzuen saldo negatiboa deigarria da. Okupazio-dinamika negatiboa duten jarduera-eremuetan, 2008an, enpleguko alten eta bajen emaitzazko saldoen beherakadaren % 58,7 adar horri dagokio, industria-manufakturari dagokion % 21,1aren eta eraikuntzaren % 20,2aren gainetik. 

Mikroestablezimenduak

Establezimenduen tamainaren araberako datuek ohar bereziki negatiboa ematen dute, 3 langile baino gutxiagoko establezimenduetan 2008ko urtarriletik urrira bitarte enplegu-saldoetan izandako beherakada handiarekin lotuta. 2008ko alten eta bajen balantzeak kasu honetan saldo negatiboa ematen du, urte horretako urrian enpleguaren % 4,7an kokatua. Horretaz gain, 2004ko datu negatiboa areagotzen da kasu horretan. Horrela, 2000n ikusi da okupazio-maila ia egonkortuta zegoela, enplegu-saldoaren hazkundea % 0,4 besterik ez baitzen hazi, baina 2004an izandako % -1,5eko saldo negatiboa areagotu egin da 2008ko % -4,7ra iritsi arte.

Langileen kolektiboak

Lanbide-kategoriei dagokienez, joera negatiboak langileen kolektiboetan ikusten dira nagusiki.

Langile kualifikatu gabeen kasuan, alten eta bajen arteko saldo positiboen jaitsiera bermatu egin da mende berrian, 2000ko % 7,4tik 2004ko % 5,9ra eta 2008ko % 2,3ra igaro baita. Azken zifra hori 1996. urtearen ondorengo aldiko txikiena da, urte hartan % 4,7 izan baitzen. Langile kualifikatuei dagokienez, enplegu garbiaren sorkuntza-erritmoa 2000n esanguratsua izatetik (% 3,9) ia geldialdi-egoera batera igaro da bai 2004an, bai 2008an, % 0,7ko eta % 0,6ko saldo positiboekin.

Enpresek proposatutako plantillak egokitzeko premietatik ondorioztatutako okupazio-ikuspegiak aztertzean ere joera negatiboa ikus daiteke. Horrela, langile kualifikatuen kontratazio garbiko ikuspegiak murriztu egin dira, 2000. urtean adierazitako pertsonen kopurua 8.509 izatetik 2004an eta 2008an 5.272 eta 1.088 izatera aldatuz, hurrenez hurren. 2000. urtearen ondoren lehen aldiz kokatu da adierazlea 1996. urteko zifretatik beherago, urte horretan 2.309 lanpostu berri garbi sortzea aurreikusita baitzegoen.

Langile kualifikatu gabeei dagokienez, ikuspegiak negatiboagoak dira, enplegu-mailen beherakada-ikuspegia areagotuz. Hortaz, lanbide-kategoria horren kasuan, 2000n, kualifikazio gabeko lanpostuen beherakadaren aurreikuspena 194 lanpostukoa izan zen, 2004an 1.781 lanpostukoa eta 2008an, berriz, 4.580 lanpostukoa.

Langileen lanbideen ikuspegi txarrak industriaren bilakaerarekin lotzen dira. Lanbide-kategoria eta jarduera-sektorea batera aztertuta, plantilla ideal bat lortzeko zentroen egokitzearen ondorioz enplegu-galeren eraginpean egongo liratekeen lanpostu motei dagokienez, 7.805 lanpostu galtzeko aukerarekin, kasuen % 86,4 industrian metatzen dira, % 83,8 soilik hiru lanbide-kategorietan metatuta. Gehien eragindako kategoria kualifikazio gabeko langileena da, euskal enpresek beharrezkotzat jotzen duten enplegu-egokitzearen % 55,3 bertan biltzen baita. Langile kualifikatuei % 13,2 dagokie, eta gainerako % 15,3 ekonomiako sektore horretako enplegatu administrariei.
Arabako eta Gipuzkoako bilakaerarik txarrena

Lurralde-eremuan, Araba alten eta bajen dinamika batean sartu da, eta lanpostuen galera garbia gertatu da 2008an lurralde horretan, urte horretako urrian zeuden enpleguen % 0,3. Gipuzkoan, saldo garbia positiboa izan da, baina % 0,6ra baino ez da iritsi. Maila handiak Bizkaian baino ez dira lortu (% 2,5).

Aurreko datuak bereziki esanguratsuak dira bilakaerari dagokionez. Arabaren kasuan, enpleguari buruzko lan-merkatuaren dinamika negatiboaren eragin garbia finkatu zen 2008an; urteko enpleguaren saldo garbia % 0,3 jaitsi baita, eta horrek 2000-2004 aldian izandako % 0,4ko jaitsiera luzatzen du. Datuek mende berrian duten bilakaera hori kontrajarrita dago 1996an eta 2000n izandako joera positiboarekin: % 2,9 eta % 3,5, hurrenez hurren. Horrela, beraz, Arabako establezimenduek 1996ko eta 2000ko alten eta bajen arteko saldoak finkatzeko duten ahalmenari dagokionez 2004az geroztik haustura nabarmena izan dela ikus daiteke.

Nahiz eta horrek ez duen esan nahi zifrak negatiboak direla, 2004-2008 aldian enplegu-saldoak hain positiboak ez izateko joera dago Gipuzkoan ere; dena dela, lurralde horretan hazkundearekiko mugak soilik 2008an azaldu dira argi eta garbi. Hortaz, enplegu-saldoa 2000-2004 aldian % 3,8tik % 2,6ra jaitsi bada ere, azken urte horretako maila altua da oraindik, 1996ko % 2,4a baino handiagoa, esaterako. Saldo positiboa % 0,6raino jaitsi da, ordea, 2008an.

Azken urte hauetan Bizkaian izan den bilakaera eta EAEko beste bi lurraldeetan izan dena desberdinak dira; gainera, lurralde horietan bilakaera oso positiboa izan da. Bizkaian 1996an zifra negatiboak ziren (% -0,4), baina 2000n lurralde hori nabarmendu zen % 3,3ko saldo positiboa izan zuelako, baina zifra hori % 1,5era jaitsi zen 2004an. Gainerako lurraldeetan ez bezala, saldo positiboak gora egin zuen 2008an, % 2,5arekin.

Horrenbestez, datuek erakusten dute Araban finkatu egin dela enplegu-dinamikari dagokionez 2004an izandako joera negatiboa, betiere erabat kontrajarrita 1996an nahiz 2000n ikusitako igotzeko ikuspegiarekin. 2008an, joera negatibo hori 1996-2004 aldian enpleguaren saldo positiboari dagokionez zifra garrantzitsuetan jarraitutasun handiena izan zuen lurraldera, hots, Gipuzkoara hedatu da neurri handi batean. Soilik Bizkaiak –lurralderik irregularrena eta orokorrean enplegu-saldo txikienak dituena 1996-2004 aldian– eutsi dio goranzko joerari; izan ere, 2004-2008 aldian, lurralde horretako enplegu-saldo positiboak aurreko laurtekoak baino gehiago igo dira. Okupazioari dagokionez, oso argi ikusten da azken hogei urteetan tradizionalki hazkunde handiena izan duten lurraldeen (Araba eta Gipuzkoa) bilakaera eta enpleguaren hazkunde horretara beranduen iritsi den lurraldearena (Bizkaia) desberdinak direla.

Plantillen egokitzeari lotutako adierazlearen azterketak berretsi egiten du Arabak 2008an izan duen ezegonkortasun-egoera. Zehazki, Arabako zentroen % 21,8k adierazi du plantillaren bolumena egokitu behar duela egoera idealera iristeko (% 15,4k Bizkaian eta % 11,8 Gipuzkoan). Arabako zifrak, funtsean, 2004ko mailei eutsi zaiela esan nahi du (% 20,9). Bizkaian, berriz, enplegu-bolumena aldatzeko beharra duten zentroen ehunekoa % 10,6tik % 15,4ra aldatu da 2004-2008 aldian, eta zifra hori 2000. urteko % 16,2aren oso antzekoa da. Euskadiko beste bi lurraldeek 2004-2008 aldian izan duten goranzko joeratik urrundu egin da Gipuzkoa, lehen aldiz adierazlearen beherakada handia gertatu baita bertan. 1996tik 2004ra bitarte, ehunekoa % 20-21era iritsi zen, baina zifra hori % 11,8ra jaitsi da 2008an. Hortaz, agerian geratu da lurralde hori hurbildu dela gehien establezimenduek planteatutako egokitze idealera.

5.2.
2008ko finantza-krisialdiaren eragina

Eragin esanguratsua eraginpean hartutako establezimenduei dagokienez

2008aren amaieran, EAEn zeuden 191.233 establezimenduetako 39.324k finantzaketa- edo diruzaintza-arazoren bat izan zuten, establezimendu guztien % 20,6k, hain zuzen ere. Establezimendu horietako enpleguei dagokienez, eragina askoz ere handiagoa da: hain zuzen, EAEko enplegu guztien % 29,5 zailtasun-egoeran zeuden produkzio-zentroekin lotuta geratu zen. Arazo larriek edo oso garrantzitsuek establezimenduen % 5,4 eta EAEko enplegu guztien % 7,4 hartu dute eraginpean.

Aldez aurreko kontratazio-aurreikuspenak murriztu ditu

Finantza-krisialdiak enpleguan duen eraginaren ondorioz, kontratazio-aurreikuspenak murriztu egin dira. Gaur egungo finantza-zailtasunen ondorioz, zentroan kontratazio berriak gauzatzeko lehen zeuden aukerak murriztu direla adierazi dute EAEko 21.966 establezimenduk. Eraginpeko establezimenduen % 11,5ek EAEko enplegu guztien % 17 hartzen du.

Eta 44.632 enplegu jarri ditu arriskuan

Bestalde, finantza-krisiak arriskuan jarri du 2008ko urrian zeuden enpleguen zati bat. 2008ko azken hiru hilabeteetan 17.101 establezimenduk adierazi dutenez, dituzten finantza-zailtasunek zuzeneko lotura dute establezimendu horietako enpleguak galtzeko arriskuarekin. Zentro horiek EAEko guztizkoaren % 8,9 dira, eta Euskadi osoan dugun enpleguaren % 11,3 hartzen dute.

Establezimenduek adierazitakoaren arabera desagertzeko arriskuan dauden lanpostuen kopurua 44.632 da, hots, 2008ko amaieran finantzaketa- edo diruzaintza-arazoak zituzten establezimenduetan gaur egun dauden enpleguen % 43,6, hain zuzen ere. EAEko guztizko enpleguari dagokionez, urte horretako azken hiru hilabeteetan zegoen enpleguaren % 4,9 desagertzeko arriskuan egongo litzateke.

Arriskurik handiena: industria, eraikuntza eta merkataritzaren, ostalaritzaren eta konponketen adarrak

Enplegua galtzeko arriskuak gehien kaltetu duen sektorea eraikuntza izan da. Sektore horretan, 2008. urtearen amaieran zeuden enplegu guztien % 9 desagertzeko arriskuan dago; eraikuntzan, berriz, ehuneko hori % 7,1era baino ez da iristen. Zerbitzuen sektorearen barruan, krisialdiari loturiko arriskuaren eragina ere garrantzitsua da merkataritza, ostalaritza eta konponketen adarretan. Industrian eta eraikuntzan ikusitakoa baino txikiagoa izanik ere, enplegu-galeraren aurreikuspena, % 5,6arekin, EAEko batez besteko maila baino handiagoa da oraindik ere. Zerbitzuen sektoreko gainerako adarretan, zifra horiek % 3,5era iristen dira gutxi gorabehera, eta gutxienekoa hezkuntzak, osasunak eta bestelako zerbitzuek dute, zehazki, % 0,3.

Egia esan, industriaren eta eraikuntzaren adarretan arriskuan dauden enpleguei merkataritzako, ostalaritzako eta konponketetako enpleguak gehitzen badizkiegu, arriskuan dagoen enpleguaren % 79,1 jasoriko adarretan kontzentratzen dela egiazta dezakegu. Beste % 11,9 merkataritza-zerbitzuei dagokie, zerbitzuen sektoreko gainerako adarrei egotz dakiekeen % 9arekin.


Arazoaren eragin diferentziala langileen artean

% 8-11,5eko mailekin, arriskuan dauden enpleguen ehunekoa –jardueraren kategoria eta sektore bakoitzeko guztizkoarekiko- maila altuenetara iritsi da industriako eta eraikuntzako langile kualifikatuen eta ez-kualifikatuen artean. Langileak alde batera utzita, administrariei dagokienez, eraikuntzan baino ez dira atzematen arrisku-maila handi horiek, % 10,4arekin. Industria-sektorean, berriz, adierazle hori % 6,1era jaisten da administrarien artean.

Zifra horiek, bestalde, % 2,5-4,5era iristen dira zerbitzuen sektoreko lanbide-kategoria desberdinetan, eta baita zuzendarien, teknikarien eta erdi-mailako arduradunen artean ere. Azken kolektibo horri dagokionez, salbuespen bakarra eraikuntzaren sektorea dugu; kasu horretan, arriskuan dauden enpleguen proportzioa % 5,5era iristen da.

Arriskuan dauden enplegu guztien banaketa kontuan hartzean, langileen problematika agerian geratzen da bereziki. Ildo horretatik, desager daitezkeen 44.632 lanpostuen % 65,1 langile kualifikatuei eta ez-kualifikatuei dagokiela egiaztatu da (bestetik, lanpostu horien % 10,8 enplegatu administrariei dagokie, eta beste % 24, berriz, zuzendariei, teknikariei eta erdi-mailako arduradunei). Langile horietako gehienak (% 50,2) langile kualifikatuak dira.

Adarraren eta kualifikazio-mailaren arabera enplegu-ahalmena galtzearen eragina xehatuz, honako hau egiaztatu da: arrisku-egoeren zati handiena, zehazki, % 30,6, industriako eta eraikuntzako langile kualifikatuei dagokie; zerbitzuen sektoreari dagokionez, horrelako langileen ehunekoa % 19,6 da, eta beste % 10,6, berriz, industriako eta eraikuntzako langile ez-kualifikatuak. Langileak ez direnez artean, zerbitzuen sektoreko zuzendarien, teknikarien eta erdi-mailako arduradunen % 16,3 nabarmentzen da.


Sektore pribatuaren problematika diferentziala

Finantza-krisialdiak diferentzialki eragiten dio sektore pribatuari. Sektore publikoko enpleguan erabateko egonkortasuna aurreikusten bada ere, gizarte-ekonomiako eta sektore pribatuaren gainerako alorretako enpleguen % 5,5 inguru arriskuan dago. Hala eta guztiz ere, gerta litezkeen enplegu-galerako egoeren apenas % 6,7 gizarte-ekonomiari badagokio ere, ekonomiaren sektore pribatuaren gainerako alorretan proportzio hori % 93,2ra iristen da.


Eta enpresa txiki eta ertainena

250-499 langileko establezimenduen % 5,1ean kokaturiko mutur bat izan ezik, establezimenduko enplegu kopuruaren eta arrisku-mailaren artean lotura nabarmena dagoela egiazta daiteke; horrela, zentroen tamaina handiagotzen den heinean, arrisku-mailak behera egiten du. Arriskurik handiena 3 langile baino gutxiagoko zentroei dagokie, enplegu-mailetan gerta litekeen % 8ko galerarekin. 3-49 langileko establezimenduetan, zifra horiek % 4,5 ingurura iristen dira, 50-249 enplegukoetan, berriz, % 3,8ra, 500-999 langilekoetan, aldiz, % 2,7ra, eta 1.000 langiletik gorakoetan, azkenik, % 1era (ehuneko txikiena).

Baina establezimenduaren tamainari buruzko oinarrizko datua zera da, finantza-krisialdiari loturiko enplegu-arazoak enpresa txiki eta ertainetan kontzentratzen direla, hain zuzen ere. Horrela, egiaztatu denez, arriskuan dauden enpleguen % 75,8 50 langile baino gutxiagoko zentroei dagokie: 3 enplegu baino gutxiagokoei, % 33,7, 3-9 enplegukoei, % 16,8, eta 10-49 enplegukoei, azkenik, % 25,3.


Desberdintasun txikiak lurraldeen artean

Lurralde-desberdintasunak mugatuak dira, baina arrisku-maila txikiena Bizkaian dago, % 4,7arekin; Araban, arrisku-maila % 4,7 da, eta Gipuzkoan, berriz, % 5,3. Bi lurralde horien diferentzial negatiboaren eraginez, Arabak eta Gipuzkoak arrisku-kasu gehienak biltzen dituzte (% 51,4), % 16,2 eta % 35,2, hurrenez hurren.

Nolanahi ere, enpleguaren ondorengo beherakada industrian gertatu da batez ere

2008ko azkeneko hiruhilekotik 2009ko bigarren hiruhilekora (une horretan, dirudienez, gure herrialdeko finantza-krisialdiaren ondorengo enplegu-suntsidurako prozesua hasi zen) bitarteko bilakaera aztertu ondoren, Eustat Biztanleriaren Jardueraren Araberako Inkestak (BJA) 25.600 pertsona –azterlanean kontuan harturiko jarduera-adarretakoak– ingururen beherakada erregistratu zuen Euskadin. Beraz, iturri horri jarraiki, erreferentziazko denbora-tartean galduriko lan-zifra honako honen parekoa litzateke: arriskuan dauden enpleguen –LMEan adierazitakoen– zifraren % 57,4.

Daturik kezkagarriena, hala eta guztiz ere, zera da, BJAk erregistraturiko beherakada soilik industriari dagokiola, hain zuzen. Lana galdu zuten pertsonen kopurua, halaber, hots, 24.000, LMEan adieraziriko arrisku-egoerako 15.693 enpleguko zifra baino handiagoa da. Gainera, 2009ko bigarren eta hirugarren hiruhilekoan 3.900 galera gehiago izan ziren, eta horrek egoera larriagotu zuen. Krisialdiaren eragina, beraz, aurreikusitakoa baino handiagoa izan da industrian, eta zerbitzuetako eta eraikuntzako enpleguak bere horretan jarraitu zuen funtsean, eraikuntzan arrisku handia ikusi bazen ere.

5.3.
Krisialdiaren azpiko faktoreak

5.3.1.
Kanpo-finantzaketan krisialdiari lotuta eta egoeraren arabera agertutako arazoak

Finantzaketa-arazo larriak edo oso garrantzitsuak dituzten zentroetan ikusitako finantza-zailtasunen azpian dauden faktoreak aztertuta
, finantzaketa-arazo larriak dituzten zentroek maiztasun handienez aipaturiko faktorea, hala eta guztiz ere, kanpoko finantzaketarako sarbidea lortzeko aurkituriko arazoekin lotuta dago, batez ere kreditu-lineei eta banku-maileguei dagokienez. Establezimenduen enpleguaren araberako eraginari dagokionez, zentroen % 69,9k faktore hori aipatzen du arazo nagusi gisa; berezko funtsen eskasia, berriz, % 17,6k aipatzen du, ordaingabeak, aldiz, % 14,4k, eta sektore publikoaren ordainketak edota laguntzak lortzeko izandako atzerapena, azkenik, % 7,2k.

Kanpoko finantzaketaren problematika bereziki deigarria da industrian; izan ere, sektore horretako arazoen % 67,7 banku-sektorearen laguntza-lineetarako sarbidea izateko arazoekin lotzen da batez ere. Proportzio hori % 59,3ra jaitsi da eraikuntzan, eta kasu horretan, ordaingabeen garrantzi erlatiboak gora egin du, % 25,8arekin. Ehuneko txikiena zerbitzuen sektoreari dagokio, % 51rekin, eta kasu horretan, diferentzialki nabarmendu behar da berezko funtsen eskasiaren eragina (% 20,1), eta batez ere, Herri Administrazioen ordainketak eta diru-laguntzak lortzeko izandako atzerapen-arazoak (zehazki, % 19,4, eta bestetik, % 0,5-1,5 industrian eta eraikuntzan).

5.3.2.
Egitura-arazoak

2008ko amaieran EAEn zegoen guztizko enpleguaren % 5 ingururi eusteko aukera arriskuan jarri zuen krisialdiarekin zuzeneko lotura handiena duen alderdia finantza-problematika bada ere, EAEko enpresa-jardueraren martxaren mugen arrazoi gisa jokatzen duen funtsezko faktorea dela esatea ez litzateke egokia izango. Oro har globalizazio-prozesuari loturiko zenbait egitura-faktorek, egia esan, finantza-problematikak bezain garrantzi handia edo handiagoa dute.

Horrela, azterketa EAEn 5 enplegu baino gehiago dituzten establezimenduei buruzko datuetan oinarrituz, puntu honetan kontuan hartu beharreko funtsezko beste hainbat faktore lehiaren handiagotzearekin eta eskariaren murriztapenarekin lotuta daudela egiaztatzen da. 

Lehiaren handiagotzea eta eskariaren murriztapena

Finantzaketa-arazo esanguratsuak dituzten zentroen kasuan, produkzio-zentro horietako arduradunen % 66,1ek aipatu ditu finantza-zailtasunak jardueraren funtsezko faktore mugatzaile gisa. Dena dela, kasu horretan ere eraginpeko zentroen proportzioa ere handia da; izan ere, lehiaren handiagotzeari dagokionez, % 53,7 da proportzio hori. Handiena % 80,6 da, eta eskariaren murriztapenari dagokio.

2008ko krisialdiaren egitura-dimentsioa are nabarmenago ageri da finantza-arazo esanguratsurik gabeko zentroen egoera kontuan hartuz gero. Kasu horretan, zentroen apenas % 5,6k aipatzen du finantza-problematika enpresa-ereduaren martxaren elementu mugatzaile gisa, eta lehiaren handiagotzea aipatzen duten zentroen proportzioa, berriz, % 45,9ra iristen da; proportzio handiena % 55,3 da, eta eskariaren murriztapenaren eragina nabarmentzen duten zentroei dagokie.

Eskariaren beherakadak eta lehiaren handiagotzeak eragin diferentziala dute krisialdiak gehien eragin dien bi sektoreetan, hau da, industrian eta eraikuntzan. Horrela, 5 enplegu baino gehiago dituzten establezimenduetan, eskariaren beherakadak zerbitzuen sektoreko enpleguaren % 48 hartzen duten zentroetan du eragina; eraikuntzan, ehuneko hori % 75,1 da, eta industrian, berriz, % 81,7.


Eta horren ondorioz, salmentek behera egin dute

Autonomoak ez diren establezimenduetako arduradunei langile berriak kontratatzeko aurre egin beharreko zailtasun nagusiak identifikatzea planteatzen zaienean, 2008an gehien aipatutakoa salmenta handiagoetarako aurreikuspenik eza da, hain zuzen ere. 2004an, zentroen % 28,7an aipatzen zen arrazoi hori eta, aldiz, 2008an, zentroen % 54,4an. Horrela, faktore horrek 2000n betetzen zuen funtzio negatiboa berreskuratu da, urte horretan enpresaburuen % 49,2k aipatu baitzuen.

Industrian eta eraikuntzan, azken arrazoi horrek garrantzi erlatibo handiagoa hartu du, eta 2004. urtearekin alderatuta ikus daiteke nabarmen egin duela gora (establezimenduen % 57,2 industrian, hau da, 2004ko ehunekoa –% 31– baino nabarmen handiagoa; eraikuntzan, berriz, ehunekoak % 61,3 eta % 29,4 izan dira, hurrenez hurren).


Goranzko produkzio-ahalmenaren testuinguruan

Salmenten joera beheranzkoa izanik ere, euskal establezimenduen produkzio-ahalmenak goranzko bidea hartu du. 2008ko datuek erakusten dutenez, produkzio-ahalmenaren murrizketa zentroen % 7,6k baino ez du izan. Establezimenduen % 43an, aldiz, gora egin du zentroen produkzio-ahalmenak. Produkzio-ahalmena areagotu duten zentroen proportzioaren eta murriztu duten zentroenaren arteko aldea kontuan hartuz, 35,4 puntu positibotako saldoa lortu da.

2004an ez bezala, industria dugu produkzio-ahalmena areagotzeko joera handiena duen sektorea; izan ere, establezimenduen % 50,7k adierazi duenez, azken lau urteetan produkzio-ahalmena handiagotu egin dute, eta apenas % 9,1ek txikiagotu dute. Zifra horiek ez dira eraikuntzakoen oso desberdinak (% 49,1 eta % 9,2, hurrenez hurren. Gero eta produkzio-ahalmen handiagoa duten establezimenduen eta gero eta txikiagoa dutenen arteko diferentzialak egonkortasunari eusten dio, 39-40 punturekin azken sektore horretan 2004-2008 denbora-tartean; industrian, berriz, 33,9tik 41,6ra handiagotu da. Sektore horretan, produkzio-ahalmenaren bilakaera positiboa 2004tik 2008ra bitarte produkzio-ahalmena handitu duten metal-industriako eta manufaktura-industriako zentroen proportzioa handiagotzearekin lotuta dago hein handi batean (% 46,1etik % 52,8ra metal-industrian, eta % 36,5etik % 49,5era manufaktura-industrian).

Industrian eta eraikuntzan ez bezala, produkzio-ahalmen hazkorra duten zentroen proportzioaren eta produkzio-ahalmen beherakorra duten zentroenaren arteko diferentziala 38,1 puntu positiboetatik 32,7ra jaitsi da zerbitzuen sektorean 2004-2008 aldian. Bilakaera negatiboena merkataritza-zerbitzuek izan zuten, eta joera hori, funtsean, produkzio-ahalmenak goranzko joera izan zutela adierazi zuten establezimenduei dagokien zatiak beherakada garrantzitsua izatearekin lotuta dago (% 59,7tik % 50era 2004tik 2008ra). Garraioetan eta komunikazioetan izan ezik, beheranzko joera hori ohikoa da zerbitzuen sektoreko adarretan; izan ere, produkzio-ahalmenaren galera izan zuten zentroen proportzioaren aldaketek baino garrantzi handiagoa izan du joera horrek.

Globalizazioaren eragin negatiboa

Beraz, eskuragarri dauden datuek adierazten digutenez, finantza-krisialdia ezin da hutsean aztertu, benetako ekonomiaren bilakaeratik at dagoen eta egoeraren araberakoa den jazoera soila izango balitz bezala. Egia esan, faktore horrek eragina izatearen arrazoia zera da, lehiarekin eta eskariaren beherakadarekin loturiko zailtasunek argi eta garbi markatzen duten errealitate ekonomiko batean diharduela, hain zuzen ere. Halaber, datuek agerian uzten dutenez, prozesu horiek zuzeneko lotura handia dute ekonomiaren globalizazioarekin zerikusia duten aldaketekin. Ildo horretan, azken urteotan euskal establezimenduen aurreikuspenek nabarmen okerrera egin dutela ikus daiteke. 

2008an, askoz handiagoa izan da ekonomiaren globalizazioaren eragina modu negatiboan ikusten duten zentroen proportzioa: % 28,2; % 8,1ek, berriz, modu positiboan ikusten du. Gainerako % 34,4arentzat eragin hori neutroa izan da (% 29,3k ez daki prozesuak nolako eragina izango duen). Datu horiek adierazten dutenez, 2004tik 2008ra globalizazioak izango duen eraginaren pertzepzio negatiboak gora egin du nabarmen, pertzepzio positiboarekin alderatuz, zehazki, 2004an apenas 5,4 puntu izatetik, 2008an 20,1 izatera aldatu da. Globalizazioaren eragin positiboa adierazten duten zentroen kopuruak funtsean bere horretan jarraitzen badu ere (% 8 2004an), produkzio-zentroetan globalizazioak eragin negatiboa izango duela nabarmentzen duten zentroen proportzioa % 13,3tik % 28,2ra igo da.

Horregatik, epe luzean duela gutxiko bilakaerak kalte gehien egin dion sektorea industria izatea ez da harritzekoa, eraikuntzak egoeraren araberako eragin handiagoa izan duela alde batera utzi gabe. Izan ere, industria-sektoreak kanpoko lehia jasateko arrisku handiagoa du. Globalizazioaren eragin hori modu negatiboagoan atzematen da industrian, erantzun positiboen eta negatiboen arteko 26,5 portzentajezko puntu negatiborekin, 2004ko 9,6 puntuekin alderatuz, gorakada nabarmena, hain zuzen ere. Energia-industrian eta manufaktura-industrian ere diferentzial hori 20 puntu ingurura iristen bada ere (zehazki, 2004an erregistraturiko 5 puntu inguruko zifretatik gorakoa), ezkortasun handiena metal-industriari dagokio sektore horretan; izan ere, alor horretan, globalizazioaren eraginarekin loturiko pertzepzio negatiboaren diferentziala 14,6tik 31,7ra igo zen 2004tik 2008ra. Eraikuntzan ere pertzepzio negatiboagoa dago gaur egun, 2004tik 2008ra diferentzial negatiboa 7,5 puntutik 19,5 puntura igo baita.

Nolanahi ere, zerbitzuen sektorean ezkortasuna hedatu da 2008an. Sektore horretan, globalizazioak izan lezakeen eraginari buruzko ikuspegi negatiboaren eta positiboaren arteko diferentziala 4,4 puntutik 19,4 puntura igo da 2004tik 2008ra. Merkataritzaren, ostalaritzaren eta konponketen adarretan izan ezik, globalizazioaren aldeko jarrerak nagusi ziren 2004an, edo gutxienez, jarrera horiek ikuspuntu negatiboen eragina hein handi batean neutralizatzeko gai ziren. 2008an, alabaina, globalizazioaren eraginari buruzko erantzun negatiboen diferentziala 7,1 punturainokoa zen hezkuntzan eta osasunean, 10,7rainokoa merkataritza-zerbitzuetan, 15,7rainokoa bestelako zerbitzuetan eta 16,9rainokoa garraio eta komunikazioetan. Merkataritzan, ostalaritzan eta konponketetan, ikuspegi negatiboa 9,6 puntukoa zen 2004an, eta 2008an, berriz, 28 punturaino igo zen; zifra hori metal-industriak baino ez du gainditzen, 31,7 punturekin.

Hortaz, euskal produkzio-zentroei globalizazioak dakarkien erronka garrantzitsuaren adierazgarri dira datu horiek. 2004an industriaren eta eraikuntzaren egoera zaila zela agerian geratzen bazen ere (eta baita merkataritzaren, ostalaritzaren eta konponketen adarrena ere), 2008an pertzepzio negatiboak ekonomia osora zabaldu ziren, zerbitzuen sektoreko gainerako adarrei ere eraginez, kontuan hartuz gainerako adar horiek askoz ere lehia-jarrera positiboagoa zutela 2004an.

5.4.
Krisialdiari lotutako beste ikuspegi negatibo batzuk

Duela gutxiko krisialdiarekin loturiko problematika ekonomikoa ez dago mugatuta azken urteotan lehiaren handiagotzeak eta eskariaren murriztapenak markatu duten ekonomian problematika horrek duen eraginera. Loturiko eragin ekonomikoak kezkagarriak dira euskal produkzio-zentroen bilakaerarako, horien jardueraren dinamika normalarekin loturiko dimentsio desberdinetan.

Ikuspegi negatiboa negozio-zifraren bilakaeran

Negozio-zifrek beherakada izango duten aurreikuspena bereziki deigarria da testuinguru horretan. Establezimenduetako erreferentziazko enpleguari dagokionez, honako hau egiazta daiteke: batetik, zentroen % 12,2k oraindik aurreikuspen hedakorra du negozio-zifrari dagokionez, eta beherakada irudikatzen duten zentroen proportzioa enpleguaren % 42,8ra igo da.

Zerbitzuetan ere mutur negatiboak positiboak baino garrantzi handiagoa badu ere (% 27,7 eta % 16,7, hurrenez hurren), sektore horren zati bati eragiten dio oraindik ere (zati txiki bati, nolanahi ere). Alabaina, EAEko gainerako establezimenduetan ez da hori gertatzen: negozio-zifrak beheranzko joera duen establezimenduetan, eraikuntza-enplegua % 51,3 da. Proportzio handiena industrian dugu, % 68,6arekin. Sektore horien kasuan, bilakaera-aurreikuspen positiboko negozio-zifrak dituzten establezimenduekin loturiko enplegua % 9,1 da eraikuntzan eta % 4,9 industrian.

Prezioen beheranzko presioari lotua

Adierazitako pertzepzioaren azpian dauden arrazoiak aztertzean, azpimarratu beharra dago, lehenik eta behin, EAEko enpresa-establezimenduetako produktuen salmenta-prezioari lotutako pertzepzioa ikuspegi negatiborantz desbideratu dela hein batean. Prezioen goranzko joera adierazten duten establezimenduetako enpleguen % 11 dugu batetik, eta bestetik, beherakada adierazten duten establezimenduetako enpleguen proportzioa % 21,9 da. Zerbitzuetan ez bezala (horietan, oreka dugu nagusi funtsean), eraikuntzan joera negatiboa da nagusi; horrela, zentroen % 7,6k prezioak handiagotuko direla adierazten du, eta zentroen % 32,5ek, berriz, prezioen beherakada aurreratzen du. Industrian ere gauza bera gertatzen da, % 9ko eta % 36,6ko proportzioekin.


Prezioaren garrantzi handiagoa lehia-prozesuetan

Prezioen beheranzko ikuspegia dela-eta, faktore horrek garrantzi handiagoa hartu du lehia-prozesuetan. Horren ondorioz, merkatuko lehia-ahalmenaren faktore erabakigarri nagusia prezioa dela adierazi duten zentroen proportzioak gora egin du. Igoera % 21,5etik % 23,2rakoa izan da barne-merkatuan (EB barne), eta zentroen % 28,4k hartu du Europaz kanpoko merkatuko lehia-faktore nagusitzat 2008an (% 20,6k 2004an).

Eta beheranzko ikuspegia esportazioetan

Negozio-zifren bilakaera negatiboa –industrian bereziki– esportazioen beherakadaren aurreikuspenarekin lotuta dago hein handi batean (bigarren arrazoia). Sektore horretan, esportazioen zenbatekoan izandako beherakadak eragingo diela adierazten duten establezimenduekin (horien proportzioa % 19 da) lotuta dago enpleguaren % 35,5.

Inbertsioaren beherakada

6 langile edo gehiago dituzten euskal establezimenduetako inbertsioetan krisialdiak izandako eragina kontuan hartu beharreko beste elementu bat dugu. Inbertsio-murriztapena planteatzen duten establezimenduetako guztizko enplegua % 26,7ra iristen da; aldagai ekonomikoan goranzko aurreikuspena duten zentroak, berriz, % 9,3ra. Kasu horretan ere industriari dagokio diferentzial deigarriena (zehazki, % 45, eta bestetik, % 8,2), baina eraikuntzak ere antzeko zifrak ditu (% 30,2, eta bestetik, % 4,7). Halaber, zerbitzuen sektorean mutur negatiboranzko orientazioa nabarmentzen da (zehazki, % 16,3, eta bestetik, % 10,3).

5.5.
Enplegu-dinamikan eragina duten beste faktore batzuk

Enplegu-zifren beherakadaren testuinguru berrian, komeni da gogora ekartzea enpresen kontratazioan eragina duten beste egitura-faktore batzuk.

Kualifikazio mota jakin batzuei lotutako laneskuaren urritasunaren garrantzia

Kualifikazio egokia duen laneskuaren gabezia edo urritasuna kontrataziorako aukera gehien murrizten duten faktoreetako bat izateak duen garrantziak bere horretan jarraitzen du: autonomoak ez diren establezimenduen % 25,2k azpimarratu du alderdi hori (2004. urtean % 25,2 –gutxixeago– eta 2000. urtean % 26,3 –berdintsu–). Industrian izandako ehunekoa –% 38,2– eraikuntzakoa eta zerbitzuen sektorekoa baino nabarmen handiagoa izan da (% 28,3 eta % 23, hurrenez hurren).

Autonomoak ez diren EAEko produkzio-zentroetako arduradunen % 10,4k adierazi du azken urtean zailtasunak izan dituela langileak kontratatzeko. Azkenean kasuen % 75,8an enpresen premiak modu batean edo bestean betetzen badira ere, premia batzuk bete gabe daude oraindik. Aurreikusitakoaren arabera, autonomoak ez diren euskal ekonomiako establezimenduetan 6.487 lanpostu geratu dira bete gabe langile egokirik eta nahikorik ezagatik, hau da, 2004. eta 2000. urteetan baino gutxiago (7.933 eta 10.061, hurrenez hurren).

Dena dela, kontratatzeko zailtasunak ez dira automatikoki lotu behar oso kualifikazio handiko langilerik ezaren ideiarekin. Lanpostuaren espezifikotasuna izaten da erabakigarria, eta hori ez dago betiere prestakuntza-maila altuarekin lotuta. Horrela, beraz, arazoak nagusiki kualifikazio-profil baxuei edo ertainei lotuta daude, eta kasu askotan industriaren eta eraikuntzaren sektoreetan agertzen dira. Hala ere, 2004tik 2008ra bitarte, estaldura-arazoak planteatu dituen eskaria txikiagoa izan da langileen kategoriei dagokienez (eskari horren % 74,8 2004an, eta % 62 2008an). Teknikarien kasuan adierazitako gabeziak, berriz, areagotu egin dira azken urteotan (% 14,9 2000. urtean, % 20,6 2004an eta % 27,7 2008an).

Lan-kostuen eta iraizpen-kostuen eragin mugatuagoa 

Soldaten kostuak ere maiz aipatu dituzte produkzio-zentroek. Dena den, problematika horiek aurreko urteetan baino gutxiago aipatzen dira orain. Soldaten kostuei dagokienez, adierazleak beheranzko joera bat izan dela islatu du (% 19,2 2000. urtean, % 18,7 2004an eta % 17,3 2008an). Nabarmenagoa izan da soldatazkoak ez diren kostuetan izandako beherakada. Izan ere, 2000ko % 27,2tik 2004ko % 18ra igaro zen, eta gaur egun beheranzko joera txiki batekin sendotu da (2008an % 16,7ra iritsi da). Lan-kostuen eremuan, lanpostura egokitzeko kostuetan edo prestakuntzarako kostuetan soilik mantendu da zertxobait goranzko joera. Gai hori aipatzen duten enpresaburuak % 5,8 ziren 2000n, % 7,4 2004an eta % 7,8 2008an.

Azkenik, kontratatzeko zailtasunak beste faktore batzuekin (hala nola merkatu-prezio baxuegiek eragindako marjina urriekin, instalazioen produkzio-mugekin edo lan-merkatuaren zurruntasunari eta iraizpenaren kostuari lotutako arazoekin) lotzen dituzten zentroen proportzioa askoz txikiagoa izan da. Azken faktore hori enpresaburuen % 4,8k baino ez du aipatu (2000. eta 2004. urteetan % 6k aipatu zuten).

� 	LMEan aintzat hartzen ez diren Administrazioaren zerbitzuak EJSN 93ren L Atalaren (Administrazioa, Defentsa eta Nahitaezko Gizarte Segurantza) barnean hartutako jarduerei buruzkoak dira.


� 	Administrazioaren, Defentsaren eta Derrigorrezko Segurantzaren adarrean 958 establezimendu daude 2008an, eta 44.568 enplegu sortzen dituzte. Bestalde, Biztanleriaren Jardueraren Araberako (BJA) Inkestaren arabera, 2008ko IV. Hiruhilekoan 11.600 landun zeuden lehen sektorean eta 28.600 etxeko zerbitzuan. Jarduera-adar horiek kontuan hartuta, hortaz, esan daiteke euskal ekonomia-sistemak 986.569 enplegu inguru sortzen zituela 2008aren amaieran.


� 	Finantza-zerbitzuak, aseguru-enpresak, higiezinen sektorea, segurtasun-zerbitzuak eta enpresentzako zerbitzuak hartzen ditu barnean adar horrek.


� 	Hezkuntzaren, osasunaren eta gizarte-zerbitzuen alorreko adarretan, 2004-2008 laurtekoan enplegu-mailetan izandako % 13,1eko hazkundeak haustura nabarmena dakar 2000-2004 adian izandako % 1,6ko jaitsierarekin alderatuta.


� 	1996-2008 aldian laurtekoko hazkunde-erritmoen etengabeko jaitsiera ere bada Bizkaian, Durangaldeko eskualdearen ezaugarria; 1996-2000 aldian hazkunde handiena izan duen beste eskualdeetako bat.


� 	Posizioari dagokionez Araba lehen postuan egotea azaltzen duen bigarren faktorea da 2008an merkataritza-zerbitzuek eragin handiagoa dutela (batean 6,7; bestean, aldiz, 100 biztanleko 6,2 enplegu Gipuzkoan) baita hezkuntzaren, osasunaren eta gizarte-zerbitzuen alorreko adarrek ere (batean 6,3; bestean, aldiz, 5,5). Metal-industriarekin gertatzen den bezala, eta neurri batean eraikuntzarekin, ikusitako aldea 2004-2008 laurtekoan finkatzen da batez ere.


� 	Nolanahi ere, ikusten da kontrajarritako joera dagoela garraioen eta komunikazioen eta eraikuntzaren alorreko adarretako zuzendarien artean. Lanbide-adar eta -kategoria horietan sortutako enplegu berri garbiak 2004-2008 aldian izandako okupazio-hazkundearen % 12,7 dira –kategoria hedakorretan enpleguari dagokionez–.


� 	Bilakaera hori, hein batean, hezkuntzaren, osasunaren eta gizarte-zerbitzuen alorreko adarretan ikusten den behin-behinekotasunaren igoerarekin lotzen da, 2000n % 21,7ko presentzia izatetik 2008an % 26koa izatera igaro baita, EAEko zifrarik handiena une honetan.


� 	1996-2008 aldian, behin-behineko kontratazioari dagokion zatia 7 eta 8 puntu inguru handitu da 250-999 langileko zentroetan eta 14,9 puntu 1.000 langile baino gehiagokoetan. Kasu horretan, behin-behineko soldatapekoak 1996an % 14,3 izatetik 2008an % 29,2 izatera igaro dira.


� 	Aldi horretako alten % 88,1 aldi baterako kontratazio-prozesuekin lotzen da; ehuneko hori 2004ko % 87,6a baino zertxobait handiagoa da, eta 2000n edo 1996an ikusitakoa baino zertxobait txikiagoa: % 91,4 eta % 92,5, hurrenez hurren.


� 	Gogoan izan, ordea, jaitsiera horren zati bat emakumeen presentzia handia den adarretan (merkataritza eta ostalaritza, adibidez) langile autonomoak soldatapeko bihurtzeko prozesuarekin lotzen dela.


� 	Zifra horren garrantzia erlatibizatzea komeni da, biztanleria landunak prestakuntza-ekintza horietan behin baino gehiagotan parte har dezakeela kontuan izanda.





� 	Emakumeentzat gehiago orientatzearekin batera, ikastaroak biztanle gazteenentzat gutxiago orientatzen dira. Oraindik prestakuntza nagusiki enplegatu gazteenentzat orientatzen den arren, 35 urtetik beherakoen partaidetza 2004ko % 39,2tik 2008ko % 36,4ra murriztu da, eta beherakada hori erlatiboki handiagoa izan da ekonomiaren sektore pribatuan, hala gizarte-ekonomian, nola gainerako zentro pribatuetan.


� 	Establezimendu ez-autonomoen kasuetan aplikatu da posta elektronikoa daukaten establezimenduen indizea. 


� 	Puntu honetan bereziki aipagarria da metal-industria. Izan ere, web-orria duten zentroen proportzioa 2004ko % 22,4tik 2008ko % 36,4ra igo da, eta, beraz, Interneten bidezko web-orri propioaren bitartez kanpoaldearekin kontaktuan egoteari dagokionez, industria-adar irekiena gisa kokatzen du horrek.





� 	Gorakada txiki baten ondoren (% 20,7tik % 23,4ra 1996-2004 aldian), 2008ko % 28,9ko mailak erakusten du industrian I+Gak bultzada nabaria izan duela, energia-industrian eta metal-industrian gorakada handiak izanik; manufaktura-industrian, aldiz, beherakada txiki bat izan da. Gauza bera gertatzen da eraikuntzaren sektorean ere; izan ere, I+Gko mailek ez zuten % 5 gainditu 2004. urtera arte, baina 2008an izugarri handitu dira, % 11,5eraino.


� 	Erakundeen diru-laguntzen erabilera-maila % 40 inguruko gutxieneko zifretan kokatzen da 10 langile baino gutxiagoko establezimenduetan, eta % 59,2ra igotzen da 10-49 langileko zentroetan; hortik aurrera, hazkunde handia ikusten da, 50 enplegu edo gehiagoko zentroetan % 70 gainditzen duten zifretaraino.


� 	EAEn plantillen arloko egokitze-premien batez besteko segidako beherakada-joerak, egia esan, zerbitzuen sektorean du eragina bakarrik. Kasu horretan, honako hau izan da adierazlearen beherakada: 1996ko % 25,3tik 2000ko % 23,2ra, 2004ko % 19,3ra eta 2008ko % 17,1era, hau da, beheranzko segidako bilakaera ikusten da.


� 	Datu-bilketa 6 enpleguko edo gehiagoko establezimenduetan oinarrituta dago. Kontuan harturiko 1.794 zentroak finantza-arazo larriak dituzten establezimenduen % 17,4 baino ez badira ere, horrelako zailtasunen eraginpeko enpleguaren % 78,3 jasotzen dute.

